
K I R I S H

Mamlakatimiz mustaqillikni qo‘lga kiritgandan keyin tarixan qisqa 
vaqt ichida iqtisodiy, ijtimoiy-siyosiy va ma’naviy-ma’rifiy sohalarda 
juda katta yutuqlar qo‘lga kiritildi. Bu yutuqlar Respublikamiz Prezidenti 
I.A.Karimov tomonidan ishlab chiqilgan demokratik jamiyat qurishni 
o‘zida ifoda etuvchi bozor munosabatlariga asoslangan konsepsiyaning 
hayotiyligi bilan bog‘liqdir. Bugungi kunda bu konsepsiyaning to‘g‘riligi 
jahondagi yirik siyosiy arboblar tomonidan e’tirof etilishi 
O‘zbekistonning obro‘- e’tiborini oshirmoqda.

Xuddi mana shularni ijobiy hal qilishimiz O‘zbekistonning birinchi 
Prezidenti I.A.Karimov tomonidan ma’naviyatimizni yangilash borasida 
oldimizga qo‘ygan ustuvor vazifalarni muvaffaqiyatli hal etishga imkon 
beradi.

Vatanimiz mustaqillikka erishgan bugungi kun o‘zbek xalqining 
asriy orzulari amalga osha boshlagan qutlug‘ davrdir. Biz fuqarolar 
jamiyatini qurish, milliy ma’naviyatimizni mustaqil, erkin rivojlantirish 
yo‘lidan bormoqdamiz. Bu -  Alloh taoloning bizga bergan tabarruk 
inoyati, xalqimizning buyuk saodatidir. Buning qadriga yetmoq, bu 
imkoniyatdan unumli foydalanmoq barchamizning, ayniqsa, 
yoshlarimizning burchidir. Bu yo‘lda o‘tmishda qanchadan-qancha 
allomalar tirnoq qonatmadi. Buni eslamoq qanchalik ayanchli bo‘lmasin, 
u hayrlidir.

Milliy mustaqillik tufayli jamiyat hayotining barcha sohalarida 
asta-sekin amalga oshirilayotgan poklanish, ayniqsa, ma’naviy hayot 
sohasida yaqqol namoyon bo‘la boshladi. Xalqimiz o‘zligini, o‘z tarixini 
anglay boshladi.

Islom Abdug‘anievich Karimov mustaqil O‘zbekiston davlatining 
asoschisi, yurtimizni sobiq mustabid tuzum qaramligidan ozod qilib, uni 
zamonaviy asosda taraqqiy ettirish strategiyasini, dunyoda “O‘zbek 
modeli” degan nom bilan tan olingan rivojlanish yo‘lini ishlab chiqqan, 
jahon miqyosida katta obro‘-e’tibor qozongan, buyuk davlat va siyosat 
arbobi sifatida Vatanimiz tarixida o‘chmas va yorqin iz qoldirdi.

Xalqimiz o‘zining qisqa muddat -  25 yilda erishgan barcha yutuq 
va marralarini haqli ravishda aynan O‘zbekistonning birinchi Prezidenti 
Islom Karimov nomi bilan bog‘laydi va shu ulug‘ insonning beqiyos 
xizmatlari deb biladi.

O ‘zbekistonning birinchi Prezidenti Islom Abdug‘aniyevich 
Karimovning tarjimai holi

Islom Abdug‘aniyevich Karimov 1938- yil 30- yanvarda Samarqand 
shahrida xizmatchi oilasida tug‘ilgan.

Millati -  o ‘zbek. Oliy ma’lumotli, O‘rta Osiyo politexnika va 
Toshkent xalq xo‘jaligi institutlarini tugatgan. Muhandis-mexanik va 
iqtisodchi mutaxassisliklariga ega. Iqtisod fanlari nomzodi.

Mehnat faoliyatini 1960-yilda Toshkent qishloq xo‘jalik 
mashinasozligi zavodida boshlagan.

1961-yildan 1966-yilgacha V. P. Chkalov nomidagi Toshkent 
aviatsiya ishlab chiqarish birlashmasida muhandis, yetakchi muhandis- 
konstruktor bo‘lib ishladi.

1966-yilda O‘zbekiston SSR Davlat plan komitetiga ishga o‘tib, bosh 
mutaxassislikdan Respublika Davlat plan komiteti raisining birinchi 
o‘rinbosarigacha bo‘lgan yo‘lni bosib o‘tdi.

1983-yilda Islom Karimov O‘zbekiston SSR Moliya ministri, 1986- 
yilda O‘zbekiston SSR Ministrlar Soveti Raisining o‘rinbosari, 
Respublika Davlat plan komitetining raisi etib tayinlandi.

1986-1989-yillar mobaynida Qashqadaryo viloyati partiya 
komitetining birinchi kotibi, 1989-yilning iyunidan boshlab O‘zbekiston 
Kompartiyasi Markaziy Komitetining birinchi kotibi lavozimlarida 
ishladi.

1990-yil 24-mart kuni O‘zbekiston SSR Oliy Kengashining 
sessiyasida Islom Karimov O‘zbekiston SSR Prezidenti etib saylandi.

1991-yil 31-avgust kuni Islom Karimov tarixiy voqea — 
O‘zbekiston Respublikasining davlat mustaqilligini e’lon qildi.

1991-yil 29-dekabrda muqobillik asosida o‘tkazilgan umumxalq 
saylovida Islom Karimov O ‘zbekiston Respublikasi Prezidenti etib 
saylandi.

1995-yil 26-martda bo‘lib o‘tgan umumxalq referendumi 
yakunlariga ko‘ra Islom Karimovning Prezidentlik vakolati 2000-yilga 
qadar uzaytirildi.

2000-yili muqobillik asosida o‘tgan saylov natijalariga ko‘ra, 
Konstitutsiyaga kiritilgan o‘zgartishlarga muvofiq Islom Karimov 7 yil 
muddatga O‘zbekiston Respublikasi Prezidenti etib saylandi.

2007-yili muqobillik asosida o‘tkazilgan umumxalq saylovida Islom 
Karimov O‘zbekiston Respublikasi Prezidenti etib saylandi.

2015-yili muqobillik asosida o‘tkazilgan umumxalq saylovida Islom 
Karimov O‘zbekiston Respublikasi Prezidenti etib saylandi.

Islom Karimov suveren va mustaqil O‘zbekistonni barpo etish, 
xalqparvar demokratik huquqiy davlat yaratish, fuqarolar tinchligi va 
milliy totuvlikni ta’minlash ishiga qo‘shgan ulkan hissasi hamda bu 
borada matonat va jasorat ko‘rsatganligi uchun «O‘zbekiston 
Qahramoni» unvoni, «Mustaqillik» va Amir Temur ordenlari bilan 
taqdirlangan. Shuningdek, u bir qancha xorijiy davlatlar va nufuzli 
xalqaro tashkilotlarning faxriy unvon, orden va medallari bilan ham 
mukofotlangan.

Islom Karimov O‘zbekiston Fanlar Akademiyasining haqiqiy a’zosi. 
Ayni vaqtda u iqtisodiyot, ilm-fan, ta’lim-tarbiya sohalarini 
rivojlantirishga qo‘shgan ulkan hissasi uchun ko‘plab xorijiy 
mamlakatlar universitet va akademiyalarining faxriy fan doktori hamda 
akademigi etib saylangan.

Buyuk xizmatlar

Islom Karimov mamlakatimizda amalga oshirilgan ulkan ishlar, 
tarixiy o‘zgarishlarning tashabbuskori va rahnamosidir:

• O‘zbekiston mustaqilligining asoschisi, mamlakat mustaqil 
taraqqiyot dasturini ishlab chiqqan va milliy taraqqiyot yo‘lini belgilab 
bergan atoqli davlat arbobidir;

• demokratik talablar va xalqaro mezonlarga to‘la javob beradigan 
O‘zbekiston Respublikasi Konstitutsiyasining asosiy muallifi va uni 
hayotga tatbiq etishning tashkilotchisidir;

• u markaziy hokimiyat va uning joylardagi bo‘g‘inlarini isloh qilish, 
davlat, jamiyat va inson munosabatlarini uyg‘unlashtirishga qaratilgan 
yangi siyosiy-ijtimoiy tizim tamoyillarini ishlab chiqdi va amalga 
oshirdi;

• xalqimizning o‘ziga xos xususiyatlari hamda ilg‘or jahon 
tajribalarini mujassamlashtirgan iqtisodiy islohotlarning yangi modelini 
ishlab chiqdi. Bu rivojlanish yo‘li iqtisodiyotning siyosatdan ustunligi, 
qonun ustuvorligi, o ‘tish davrida davlatning bosh islohotchi ekanligi, 
islohotlarni bosqichma-bosqich amalga oshirish, kuchli ijtimoiy himoya 
kabi mashhur besh tamoyilni o ‘z ichiga oladi va u dunyoda "O‘zbek 
modeli" deb e’tirof etilgan;

• O‘zbekiston davlatining hududiy yaxlitligini, sarhadlarimiz 
daxlsizligini himoya qilishga qodir Qurolli Kuchlar, Chegara va Ichki

qo‘shinlarni zamonaviy islohotlar asosida tashkil etish ishiga boshchilik 
qildi;

• KPSS Markaziy Komiteti boshchiligidagi kuchlar O‘zbekistonda 
adolatsizlik va tazyiqlarni avj oldirgan yillarda o‘zbek xalqining nomini 
nohaq tahqir va haqoratlardan himoya qilish, xalqimizning or-nomusini, 
milliy g‘ururini tiklashda fidoyilik namunasini ko‘rsatdi;

• xalqimiz ma’naviy qadriyatlariga hurmat-ehtirom bilan 
munosabatda bo‘lish, asrab-avaylash va rivojlantirish, muqaddas 
dinimizni, urf-odatlarimizni, bebaho tarixiy merosimizni hayotga 
qaytarishni davlat siyosati darajasiga ko‘tardi;

• xalqaro maydonda O‘zbekistonning obro‘- e’tiborini yuksaltirish, 
o‘zbek nomini butun dunyoga tarannum etishga ulkan hissa qo‘shdi;

• odamlarning tafakkurini o‘zgartirish, ularning ongida yangi milliy 
g‘oya, milliy mafkura asoslarini shakllantirish va mustahkamlash ishiga 
rahnamolik qildi;

• yurtimizda tinchlik-osoyishtalikni, millatlar va fuqarolar o‘rtasida 
totuvlik va hamjihatlikni qaror toptirish, uni saqlash hamda 
mustahkamlashga beqiyos hissa qo‘shdi;

• mohiyat-e’tiboriga ko‘ra, mutlaqo yangi ta’lim-tarbiya tizimi -  
kadrlar tayyorlashning milliy dasturini yaratish va uni amalga oshirishda 
bevosita yetakchilik qildi;

• mahallaning davlat va jamiyat boshqaruvidagi nufuzini oshirish, 
vakolat va huquqlarini kengaytirish, fuqarolarning o‘z-o‘zini boshqarish 
tizimi sifatida uni har tomonlama qo‘llab-quvvatlash tashabbuskori 
bo‘ldi;

• yurtimizning turar joylarida yangi qurilishlar, shu jumladan, ulug‘ 
ajdodlarimizning qadamjolarini obod qilish, iqtisodimizning salohiyatini 
oshirishda katta o‘rin tutgan yirik-yirik korxonalarni bunyod etishda, 
ko‘pgina shahar va qishloqlarimiz, avvalambor, poytaxtimiz 
Toshkentning shakl-qiyofasini tubdan o‘zgarishiga bevosita rahbarlik 
qildi.

Muxtasar qilib aytganda, Islom Karimov O‘zbekiston davlati va 
davlatchiligini barpo qilish, demokratik fuqarolik jamiyati qurish 
asoslarini yaratdi, mamlakatimiz taraqqiyotining asosiy yo‘nalishlarini 
ishlab chiqdi, yurtimizning yorug‘ istiqboli yo‘lida ko‘pmillatli 
xalqimizni birlashtirib, uni ulug‘ maqsadlar sari boshlab bordi.

Islom Karimov olib borgan ijtimoiy-iqtisodiy siyosatning asosiy
ustuvor yo‘nalishlari

• Mamlakatni modernizatsiya qilish, jamiyatni yangilash, 
iqtisodiyotning jadal sur’atlar bilan o‘sishi va uning makroiqtisodiy 
mutanosibligini ta’minlashga qaratilgan islohotlarni yanada 
chuqurlashtirish, bu yo‘nalishlarni amalga oshirishning garovi 
bo‘lmish tadbirkorlik, kichik biznes va fermerlik harakatining izchil 
qadamlar bilan erkin rivojlanishiga kafolat va imtiyozlar beradigan 
siyosatni davom ettirish va kuchaytirish;

• iqtisodiyotdagi chuqur tarkibiy o‘zgarishlarni yangi bosqichga 
ko‘tarish, faol investitsiya siyosatini amalga oshirish, soliq yukini 
kamaytirish, yuksak texnologiyalar bilan qurollangan tarmoq va ishlab 
chiqarish korxonalari, kichik biznes va xususiy tadbirkorlik rivoji uchun 
yanada qulay shart-sharoitlarni yaratish;

• o‘rta sinf vakillari -  tadbirkorlik, fermerlik harakati va xususiy 
biznes tuzilmalarining, barcha moddiy va intellektual mulk egalarining 
manfaatlarini ustun qo‘yish, ularga to‘liq imtiyoz va imkoniyatlar 
yaratib berish, ularni qo‘llab-quvvatlash;

• iqtisodiyot yuqori sur’atlar bilan rivojlanishini ta’minlash hisobidan 
xalqimizning real daromadlari va farovonligini oshirish, muhim ijtimoiy 
dasturlarni hayotimizga muvaffaqiyatli tatbiq etish;

• zamonaviy mehnat bozorini yanada kengaytirish asosida yangi ish 
o‘rinlarini tashkil etish, sog‘liqni saqlash va aholi salomatligini 
muhofaza qilish, onalik va bolalikni himoya qilish, yosh oilalarni 
qo‘llab-quvvatlash, yordam va ko‘makka muhtoj toifalarga, kam 
ta’minlangan oilalarga e’tibor va g‘amxo‘rlikni kuchaytirishga 
qaratilgan ijtimoiy himoya siyosatini amalga oshirish;

• kuchli davlatdan kuchli fuqarolik jamiyatiga bosqichma-bosqich 
o‘tishga erishish;

• hayotimizning barcha sohalarini erkinlashtirishga doir islohotlarni 
faol davom ettirish, shu asnoda inson, uning huquq va erkinliklarini eng 
oliy qadriyat va boylik sifatida jamiyatimiz hayotida asosiy o‘ringa 
qo‘yish, "Inson manfaati har narsadan ulug‘" degan tamoyilni amalda 
ro‘yobga chiqarish;

• mamlakatni modernizatsiya qilish va zamonaviy jamiyat qurish 
yo‘lidagi murakkab va keng ko‘lamli vazifalarni hal etishga qodir 
bo‘lgan yangi avlod kadrlarini tayyorlash;

• "Yuksak ma’naviyat -  yengilmas kuch" degan hayot haqiqatidan 
kelib chiqqan holda madaniy va ma’rifiy sohalarda olib borilayotgan 
ishlarning ta’siri va samarasini kuchaytirish;

• Jamiyatimizda demokratik jarayonlarni yanada chuqurlashtirish, 
jumladan, bu masalaning eng muhim sharti va garovi bo‘lgan 
ko‘ppartiyaviylik tizimi, fuqarolik institutlari va nodavlat tashkilotlar 
faoliyatini, ularning huquq va vakolatlarini kuchaytirish, 
jamiyatimizdagi o‘rni va nufuzini yanada oshirish, ommaviy axborot 
vositalarining tom ma’noda to‘rtinchi hokimiyat sifatida faoliyat 
yuritishi uchun zarur bo‘lgan barcha huquqiy va tashkiliy tadbirlarni 
amalga oshirish;

• sud-huquq tizimini huquqiy davlatni shakllantirishning zarur 
tarkibiy qismi sifatida chuqur isloh etish va erkinlashtirish bo‘yicha 
boshlagan ishlarning ta’siri va samarasini kuchaytirish, sud tizimi 
mustaqilligini ta’minlash;

• "Adolat -  qonun ustuvorligida" degan tamoyilni amaliy jihatdan 
mustahkamlashga qaratilgan sa’y-harakatlarimizni zamon talablari 
darajasiga ko‘tarish yo‘lida yangi, amaliy qadamlar qo‘yish;

• tashqi siyosat sohasida boshqa davlatlarning ichki ishlariga 
aralashmaslik, dunyo mamlakatlari bilan teng huquqli asosda 
sherikchilik qilish, yuzaga keladigan har qanday mojaro va muammoni 
faqat tinch yo‘l bilan, siyosiy va huquqiy vositalar orqali hal etish, 
uzoq va yaqin qo‘shnilarimiz bilan o‘zaro manfaatli hamkorlik va 
totuvlikda yashash tamoyiliga qat’iy amal qilish;

• yurtimizdagi tinchlik va osoyishtalik, barqarorlikni mustahkamlash, 
fuqarolar o‘rtasida totuvlik, turli millatlar va diniy konvessiyalararo 
hamjihatlikni yanada kuchaytirish;

• Qurolli Kuchlarimiz qudratini oshirish, milliy armiyamizni 
modernizatsiya qilish jarayonlarini yanada chuqurlashtirish, 
mamlakatimizning mudofaa qobiliyatini mustahkamlash, Vatanimiz 
sarhadlari daxlsizligini ko‘z qorachig‘iday asrash.

Kimning doni o‘ziniki bo‘lmasa, qo‘lda noni omonat. Birovning 
qo‘liga qaram bo‘lishga mahkum bo‘ladi. Makkor Sho‘ro dohiylari 
buni yaxshi bilardi. Shu bois mustaqillikning birinchi yillarida 
mamlakatimizda ocharchilikka bir hafta qolgan kunlar bo‘ldi. O‘shanda 
o‘z xalqining bu ahvoliga ich-ichidan suyunib, “Ana. SSSR buzildi. 
Nonni g‘amlab, quritib qo‘yinglar demaganmidim?! Mana endi 
ko‘rasanlar”, -  degan “bashoratchi”lar ham chiqdi. Prezident Islom 
Karimovning oqilona qarorlari, qat’iyati O‘zbekistonga kirib kelayotgan

ocharchilikni to‘xtatdi. Dunyoning narigi chetidan bo‘lsa ham don 
keltirildi.

O‘zbekiston birinchi vazifalar qatorida don mustaqilligiga erishdi. 
Mana bugun don ham, non ham o‘zimizniki. Boshqalarga ham 
ilinyapmiz. Hurmatli yoshlar! Har kuni dasturxoningizda issiq non 
ushatayotganingizda buning shukronasini ayting. Uka-singillaringizga 
ibrat ko‘rsatgan bo‘lasiz. Bugun dasturxonlarimiz to‘kin. Uning 98 
foizini o‘zimizning fermerlar to‘ldirayotir. Eksport yildan yilga 
oshmoqda.

O‘zbekistonning birinchi Prezidenti Islom Karimov
O‘zbekistonning avtomobil sanoatiga asos soldi. Islom Karimov 1992- 
yilda “O‘zbekistonda avtomobil ishlab chiqaramiz”, -  deb yaxshi niyat 
qilganlarida ham bunga ishonmaganlar ko‘p bo‘ldi. Mana bugun son- 
sanoqsiz o‘zbek avtomobillarini ko‘rib, ko‘zlarimiz yayramoqda. Bu 
sohada ham mustaqilmiz. Eksportyormiz. Bularning barchasi bevosita 
Islom Karimov rahbarligida amalga oshirildi. Bunday misollar juda 
ko‘p.

1991-yil 9-dekabr. Soat 9:00. Namangan shahrida to‘plangan johil 
olomon viloyat hokimligi binosini egallab oladi. Ana shunda Islom 
Karimovning shaxsiy jasorati yana yaqqol namoyon bo‘ldi. Qaytib 
chiqishga kafolati yo‘q joyga olomon orasiga bir o‘zi, soqchilarsiz kirib 
boradilar. Bu haqda xalqaro ekspert Zurab Todua: “Bunday binoga bir 
o‘zi, ko‘zi qonga to‘lgan olomon qurshoviga kirib borish uchun odamda 
mislsiz katta jasorat, iroda bo‘lishi kerak. O‘zbek xalqi uchun hal 
qiluvchi ana shu kunda Islom Karimovdek rahbarning bo‘lgani 
O‘zbekistonning omadi, deb hisoblayman”, -  deydi hurmat va ehtirom 
bilan.

Bu haqda yigirma yildan keyin Prezidentimiz olomon bilan 
uchrashgan o‘sha joyda turib istiqlol tengdoshi bo‘lgan bir yosh yigit 
shunday deydi: “Agarda Prezidentimiz o‘shanda mana shu men turgan 
joyda bo‘lmaganlarida, o‘z so‘zlari bilan odamlarni tinchitmaganlarida 
bizning kelajagimiz hozirgidek bo‘lmagan bo‘lar edi”.

Akademik Islom Abdug‘aniyevich Karimov o‘zidan bebaho ilmiy, 
ijtimoiy-siyosiy meros qoldirdi. Vatanimiz Islom Karimovning 
“O‘zbekiston: milliy istiqlol, iqtisod, siyosat, mafkura”(1996), “Bizdan 
ozod va obod Vatan qolsin”(1996), “Vatan sajdagoh kabi 
muqaddasdir”(1996), “Yangicha fikrlash va ishlash davr talabi”(1997), 
“Xavfsizlik va barqaror taraqqiyot yo‘lida”(1998), “Biz kelajagimizni 
o‘z qo‘limiz bilan quramiz”(1999), “Ozod va obod Vatan, erkin va

farovon hayot -  pirovard maqsadimiz”(2000), “Xavfsizlik va tinchlik 
uchun kurashmoq kerak” (2002), “O‘zbek xalqi hech qachon, hech 
kimga qaram bo‘lmaydi” (2006), “Yuksak ma’naviyat -  yengilmas 
kuch” (2008), “Jahon moliyaviy-iqtisodiy inqirozi, O‘zbekiston 
sharoitida uni bartaraf etishning yo‘llari va choralari” (2009), 
“O‘zbekiston mustaqillikka erishish ostonasida” (2011), “Ona 
Vatanimiz baxt-u iqboli va buyuk kelajagi yo‘lida xizmat qilish -  eng 
oliy saodatdir”(2015) va boshqa asarlari hamda ma’ruzalarida bayon 
qilingan g‘oyalari asosida rivojlanishning ravon yo‘liga chiqib oldi. 
Buning amaliy isbotini mamlakatimizning qudrati va iqtisodiy salohiyati 
tobora ortib, xalqimizning hayot darajasi va sifati yuksalib 
borayotganida yaqqol ko‘rish mumkin.

Eng muhimi, ertangi kunimizning tayanchi va suyanchi bo‘lmish 
yosh avlod yangicha, mustaqil fikrlaydigan, zamonaviy bilim va kasb- 
hunarlarni puxta egallagan, shu yurtning haqiqiy egasi, Vatanimizning 
taqdiri va kelajagi uchun mas’uliyatni o‘z zimmasiga olishga qodir 
insonlar bo‘lib voyaga yetmoqda. Ayni shunday yoshlarni hal qiluvchi 
kuch sifatida tayyorlash davlat va jamiyatning ustuvor vazifasi 
darajasiga ko‘tarilgani naqadar uzoqni ko‘zlagan tarixiy qadam bo‘lgani 
tobora ayon bo‘la bormoqda.

Islom Karimov ijodkori bo‘lgan “istiqlol” hayotimizning ma’no- 
mazmunini tubdan o‘zgartirib, xalqimizni qaramlik kishanlaridan ozod 
qildi, toptalgan qadriyatlarimiz, din-u diyonatimiz, or-u nomusimizni 
tiklash, o ‘zligimizni anglash, farovon hayot va yorug‘ kelajagimizni o‘z 
qo‘limiz bilan qurish yo‘lida beqiyos imkoniyatlar eshigini ochib berdi.

Prezident Islom Karimov asarlarida ko‘tarilgan g‘oyalar O‘zbekiston 
xalqining Milliy g‘oyasining yaratilishiga asos bo‘ldi.

O‘zbekistonning birinchi Prezidenti rahbarligida mamlakatimiz 
suverenitetining iqtisodiy asoslarini mustahkamlashga qaratilgan eng 
muhim strategik dasturlar, jumladan, O‘zbekistonning g‘alla 
mustaqilligi, yoqilg‘i-energetika, transport-kommunikatsiya sohasidagi 
mustaqilligini ta’minlash, iqtisodiyotimizda tarkibiy o‘zgarishlarni 
amalga oshirish, zamonaviy korxonalar barpo etish va ularni ilg‘or 
texnika va texnologiyalar bilan jihozlash borasida ulkan ishlar amalga 
oshirildi.

Mustaqillikni qo‘lga kiritib, nochor iqtisodiyotdan, “shok terapiyasi” 
kabi noma’qul modellardan butunlay voz kechdik. Muhtaram 
Prezidentimizning besh tamoyilga asoslangan “O‘zbek modeli” bizni 
mana shunday farovon kunlarga olib keldi.

10



Yurtimiz ilgarigi qoloq, iqtisodiyoti biryoqlama rivojlangan, paxta 
yakkahokimligi halokatli darajada avj olgan agrar o‘lkadan bugungi 
kunda izchil taraqqiy etib borayotgan zamonaviy industrial mamlakatga 
aylandi. Islom Karimov tomonidan puxta ishlab chiqilgan iqtisodiy 
strategiya tufayli mamlakat iqtisodiyotida sanoatning ulushi 34 foizga 
yetgani, eksport tarkibida tayyor mahsulotlar ulushi 70 foizdan ziyodni 
tashkil etmoqda. Bugungi kunda iqtisodiyotimizda yetakchi o‘rinni 
egallab turgan neft va gaz kimyosi, neft-gaz mashinasozligi, avtomobil- 
sozlik, zamonaviy qurilish materiallari sanoati, temir yo‘l mashinasoz
ligi, maishiy elektronika, farmatsevtika, yuqori texnologiyalarga 
asoslangan oziq-ovqat va to‘qimachilik sanoati kabi soha va tarmoq- 
larning jadal rivojlanayotgani ilmiy va amaliy jihatdan puxta amalga 
oshirilgan siyosatning mevalaridir.

O‘zbekistonning birinchi Prezidenti Islom Karimovning oqilona 
siyosati tufayli mustaqillik yillarida iqtisodiyotimiz qariyb 6 barobar, 
aholi jon boshiga to‘g‘ri keladigan real daromadlar 12 barobardan ziyod 
oshdi, oltin valyuta zaxiralarimiz barqaror sur’atlar bilan ko‘paydi.

Mamlakatimizning xalqaro maydonda obro‘si va raqobatdoshligini 
oshirish, iqtisodiyotimizni yanada modernizatsiya va diversifikatsiya 
qilish hisobidan taraqqiyotimizning lokomotivi bo‘lgan yetakchi 
tarmoqlarni jadal rivojlantirish, Konstitutsiyamizda ko‘zda tutilgan 
xususiy mulkning ustuvorligini ta’minlash, kichik biznes va xususiy 
tadbirkorlikni rivojlantirish borasida amalga oshirilgan islohotlar 
xalqimizning real daromadlarini keskin oshirdi.

Xalqimizning asosiy oziq-ovqat tovarlari, avvalo, don, kartoshka, 
go‘sht, sut va qandolat mahsulotlariga bo‘lgan ehtiyoji 1990-yilda 
import hisobidan qoplangan bo‘lsa, bugunga kelib ularning 96 foizi 
mamlakatimizda ishlab chiqarilmoqda.

Mustaqillik yillarida aholi jon boshiga go‘sht iste’moli 1,4 barobar, 
sut va sut mahsulotlari -  1,5 karra, kartoshka -  1,9 marta, sabzavot -  2,6 
barobardan ortiq, meva 6,3 marta ko‘paydi.

Kadrlar tayyorlash milliy dasturi, Maktab ta’limini rivojlantirish va 
boshqa umummilliy dasturlarimizni amalga oshirish natijasida 
mamlakatimizda o‘n ikki yillik majburiy va bepul, umumiy va o‘rta 
maxsus ta’lim tizimiga, ikki bosqichli oliy ta’lim tizimiga asos solinib, 
zamonaviy yangi avlod kadrlarini tarbiyalash uchun mustahkam 
poydevor yaratilib, O‘zbekistonimizning jahon maydonida raqobat
doshligini ta’minlashning ishonchli zamini yaratildi.

Jamiyatimiz uchun o‘ta muhim bo‘lgan sog‘liqni saqlash, ilm-fan, 
madaniyat va san’at, sport sohalarini rivojlantirish, keksa avlod vakillari, 
xotin-qizlar va yoshlarga doimiy e’tibor va g‘amxo‘rlik ko‘rsatish, 
ularning huquq va manfaatlarini ta’minlash, oila, onalik va bolalikni 
himoya qilish uchun tizimli ishlar amalga oshirildi. Jumladan, davlat 
byudjetining ijtimoiy sohalarga yo‘naltirilgan yillik xarajatlari izchil 
oshib borib, birgina 2015-yilda ushbu raqam 60 foizdan ortdi.

Yosh avlodni sog‘lom va barkamol insonlar etib tarbiyalash masalasi 
davlat siyosatining eng ustuvor yo‘nalishi darajasiga ko‘tarildi. Shu 
maqsadda Bolalar sportini rivojlantirish jamg‘armasi, uch bosqichli 
sport musobaqalari tizimi tashkil etildi. Jamg‘arma mablag‘lari 
hisobidan barcha viloyat, shahar va tumanlarimizda 300 ga yaqin musiqa 
va san’at maktablari, 1 ming 900 dan ziyod sport inshootlari bunyod 
etildi. So‘nggi o‘n yilda bolalar va o‘smirlar o‘rtasida sport bilan 
muntazam shug‘ullanish darajasi 30 foizdan 57 foizga, qizlar o‘rtasida
24 foizdan 47 foizga yetdi.

Vatanimizning dunyo reytinglarida yildan yilga obro‘si oshib 
bormoqda. 12 yildan beri iqtisodiy rivojlanishimiz 8% dan tushmay 
kelmoqda. Shu bois O‘zbekiston dunyoning eng rivojlangan davlatlari 
qatoriga chiqayotir.

Birlashgan Millatlar Tashkiloti ko‘magida AQSHning Kolumbiya 
universiteti olimlari 158 ta mamlakatga borib, ijtimoiy tadqiqotlar 
o‘tkazishgan. Tadqiqotlar asosida e’lon qilingan “Butunjahon baxt 
indeksi”da O‘zbekistonimiz 158 mamlakat o‘rtasida 44-pog‘onani 
egalladi. Mustaqil Davlatlar Hamdo‘stligi mamlakatlari orasida 1- 
o‘rinni egallagani tan olindi.

“Xalqaro miqyosda katta nufuzga ega bo‘lgan Jahon iqtisodiy 
forumi reytingiga ko‘ra, O ‘zbekiston 2014-2015-yillardagi rivoj- 
lanish yakunlari va 2016-2017-yillarda iqtisodiy o‘sish prognozlari 
bo‘yicha dunyodagi eng tez rivojlanayotgan beshta mamlakat 
qatoridan joy olgani, albatta, barchamizga mamnuniyat yetkazadi.

Bundan tashqari, 2015-yilda mamlakatimiz Birlashgan Millatlar 
Tashkilotining Oziq-ovqat va qishloq xo‘jaligi tashkiloti (FAO)ga a ’zo 
davlatlarning oziq-ovqat xavfsizligini ta ’minlash sohasida Mingyillik 
rivojlanish maqsadlariga erishgani uchun beriladigan mukofotiga 
sazovor bo‘lgan 14 ta davlatdan biri sifatida e’tirof etildi”1.

1Узбекистон Республикаси Президенти Ислом Каримовнинг мамлакатимизни 2015 
йилда ижгимоий-ик;тисодий ривожлантириш якунлари ва 2016 йилга мулжалланган

Ayniqsa, dunyoda o‘xshashi kam bo‘lgan Surgil kompleksi, Angren- 
Pop temir yo‘lidagi dunyoda uzunligi bo‘yicha 13, qurilishining 
murakkabligi bo‘yicha 8-o‘rinda turadigan 19,2 kilometrlik tunnelning 
ochilishi, Toshkentdan Buxoro shahriga "Afrosiyob" tezyurar poyezdi 
va Farg‘ona vodiysiga O‘zbekistonda ishlab chiqarilgan vagonlardan 
iborat yo‘lovchi poyezdining yo‘lga qo‘yilishi mustaqilligimizning 25 
yilligi oldidan xalqimizga to‘yga to‘yona bo‘ldi.

Samarqand, Qarshi, Buxoro shaharlariga "Afrosiyob" tezyurar 
poyezdining yelib borayotgani xalqimizni mamnun qilmoqda. 
Mamlakatimizning barcha hududlarida, barcha sohalarda bunyodkorlik 
rivojlanmagan soha qolmadi.

Braziliyaning Rio-de-Janeyro shahrida yaqinda bo‘lib o‘tgan XX1 
Yozgi Olimpiya o‘yinlarida 4 ta oltin, 2 ta kumush va 7 ta bronza 
medallarning qo‘lga kiritilishi bolalar sportini rivojlantirishga qaratilgan 
siyosatimizning ulug‘ g‘alabasi va sportchi yoshlarimizning Vatanimiz- 
ning 25 yillik to‘yiga munosib to‘yonasi bo‘ldi.

Yurtimiz mustaqilligi, uning xavfsizligi va hududiy yaxlitligining 
ishonchli kafolati bo‘lgan Qurolli Kuchlarni isloh qilish va milliy 
armiyamizning salohiyatini yuksaltirish borasida keng ko‘lamli ishlar 
amalga oshirildi.

Bunday yutuqlarning barchasi bugun biz boshimizdan kechirayotgan 
o‘ta tahlikali zamonda, yon-atrofimizda turli tahdid va xatarlar kuchayib 
borayotgan bir sharoitda eng katta va bebaho boyligimiz bo‘lgan tinchlik 
va osoyishtalikni ko‘z qorachig‘idek asrash, millatlar va fuqarolararo 
do‘stlik va hamjihatlik, o‘zaro hurmat va mehr-oqibat muhitini 
mustahkamlash evaziga erishildi.

Eng muhimi, sizlar kabi yoshlarning yangicha, mustaqil fikrlaydigan, 
zamonaviy bilim va kasb-hunarlarni puxta egallagan, Vatanimizning 
taqdiri va kelajagi uchun mas’uliyatni o‘z zimmasiga olishga qodir 
insonlar bo‘lib voyaga yetayotganini alohida ta’kidlash zarur.

Mustaqil Vatan deganda ko‘z oldimizda beixtiyor Mustaqillik 
maydonining to‘rida O‘zbekiston ramzini boshiga ko‘tarib, Yaratgandan 
bizga tinchlik so‘rab o‘tirgan Baxtiyor Ona gavdalanadi. Onaning 
bolasiga termulgan ko‘zlaridan mehr yog‘ilmoqda. Bu muborak 
ziyoratgohda «Ona», «Vatan» tushunchalari go‘zal siymolarda 
moddiylashib, ko‘zlarimizni yashnatib turibdi. Buni mustaqilligimizing 
25 yilligiga bag‘ishlab ta’sis etilgan «O‘zbekiston mustaqilligiga 25

иктисодий дастурнинг энг мух,им устувор йуналишларига багишланган Вазирлар Мах,камаси 
мажлисидаги маърузаси

yil» esdalik nishonidagi nurli qiyofa ham tasdiqlab turibdi. «Ta’kidlash 
kerakki, -  deb yoziladi bu haqida O‘zbekiston Milliy axborot agentligi 
sharhida, -  esdalik nishoni markazida aks ettirilgan Baxtiyor Ona va 
uning farzandi qiyofasi xalqimizning asrlar davomida shakllangan hayot 
tarzi, urf-odat va an’analari, olijanob orzu-intilishlari, davlatimiz 
siyosatining ustuvor yo‘nalishlarini, bir so‘z bilan aytganda, mustaqillik 
yillarida biz oz oldimizga qo‘ygan oliy maqsad-muddaolarni yorqin 
ifoda etishi bilan alohida e’tiborni tortadi». Mana shu tuyg‘ular Vatanga 
bizning munosabatimizni belgilab, shiorni yuragimizning tubiga 
qo‘yadi. Hurmatli o‘quvchi, shiorimizni shoshmasdan o‘qing. Undagi 
fikrlar marjonidan o‘tgan 25 yilning zavqini, yaqinlashayotgan Buyuk 
kelajakning tomir urishlarini his qilasiz. Qarorda ertangi marra eng 
taraqqiy topgan davlatlar qatoriga kirish ekani tushuntirib berilgan. 
Nihoyatda aniq, tiniq maqsad. Qaysi davlatlar qatoriga? Qo‘lingizdagi 
androidga «eng taraqqiy etgan davlatlarni top», deb topshiriq bering. 
Inson salohiyati rivoji indeksi bo‘yicha tilga olinadigan davlatlar TOP- 
YUligi: Norvegiya, Avstraliya, Niderlandiya, AQSH, Yangi Zelandiya, 
Kanada, Irlandiya, Lixtenshteyn, Germaniya, Shvetsiya kabi 
davlatlarning nomlari paydo bo‘ladi. Mustaqil Vatanimiz va yorug‘ 
kelajagimiz timsoli. «O‘zbekiston ovozi», 2016-yil 5-iyul. Marraning 
yuksakligi ayrim kishilarda hayrat uyg‘otgandir. 1999-yilda 
mustaqillikning dastlabki kunlarida «O‘zbekiston -  kelajagi buyuk 
davlat» degan shior o‘rtaga tashlanganida ikkilanib qaraganlar ham ko‘p 
edi. Chunki Sho‘ro mafkurasi ko‘pchilikni mutelik, qaramlik va 
loqaydlikka o‘rgatib qo‘ygan, bu illatlar mustaqillikning birinchi 
yillarida kuchli edi. Qolaversa, Sohibqiron Amir Temur davlatidan 
keyingi tariximizda o‘zbekning ko‘ksiga shamol tegmagan edi-da. Bir 
misol: Don o‘zingizniki bo‘lmasa -  qo‘lda noningiz omonat. Birovning 
qo‘liga qaragan g‘arib bo‘lib qolamiz. G‘irrom Sho‘ro «dohiy»lari buni 
yaxshi bilardi. Shu bois mustaqillikning birinchi yillarida 
mamlakatimizda ocharchilikka bir necha kun qolgan kunlar bo‘ldi. 
O‘shanda o‘z xalqining bu ahvoliga ich-ichidan suyunib, «Ana. SSSR 
buzildi. Nonni g‘amlab, quritib qo‘yinglar demaganmidim?! Mana, endi 
ko‘rasanlar» degan «bashoratchi»lar ham chiqdi. «Qani, qayergacha 
borarkan?» deb, odamlarga yetishtirib chiqarganlar ham ko‘p edi. 
Tomoshabinlar ham yetarli edi. Prezident Islom Karimovning oqilona 
qarorlari, qat’iyati O‘zbekistonga o‘rmalab kelayotgan ocharchilikni 
to‘xtatdi. Dunyoning narigi chetidan bo‘lsa ham, don keltirildi. 
«Bashoratchi»lar barmoq tishlab qoldi. O‘zbekiston g‘alla

mustaqilligiga erishishni birinchi navbatdagi strategik vazifa qilib qo‘ydi 
va unga qisqa davrda erishdi. Mana, bugun don ham, non ham 
o‘zimizniki. Uni hatto chetga ham eksport qilyapmiz. Har kuni 
dasturxonimizda bolalarimizga issiq non ushatayotganimizda buning 
shukronasini aytamiz. Dasturxonimiz to‘kin. Uning 98 foizini 
o‘zimizning fermerlar to‘ldirayotir. Eksport hajmi yildan yilga 
oshmoqda. Mana buni haqiqiy mustaqillik, haqiqiy taraqqiyot deydilar. 
O‘zbekiston avtomobil sanoatiga ega bo‘ladi, deb ezgu niyat qilinganida 
ham shunday sovuq «bashorat» lar qilingan edi. Son-sanoqsiz o‘zbek 
avtomobillarini ko‘rib, «bashoratchi»lar yana barmoq tishladi. 
Energetika, transport-kommunikatsiya sohasida sho‘rolar to‘qigan 
to‘rda edik, ulardan ham muvaffaqiyatli o‘tdik. Endi bu sohalarda ham 
to‘la mustaqilmiz. Eksportyormiz. O‘zbekiston dunyoning iqtisodiyoti 
eng rivojlangan davlatlari qatoriga ko‘tarilib, bayrog‘imiz ko‘tarildi. 
Odamlarning hayot sifati oshib boryapti. MAN, Lasetti, Spark, Orlando, 
Kaptiva kabi yengil mashinalar, Otayo‘l va boshqa avtobuslarimiz, 
«Afrosiyob» tezyurar poyezdimiz, AQSHning Sietlidagi «The Boeing 
Com-:o- rapu» korporatsiyasida O‘zbekiston uchun dunyoning eng 
zamonaviy, orzudagi samolyot «Boeing-787 Dreamliner» yig‘ildi. 
Ma’lumki, Farhod -  Alisher Navoiy bobomiz yaratgan badiiy obraz -  
mard, irodali, aytgan so‘ziga sodiq yigit bo‘lgan. Uning «Ko‘hkan» 
degan laqabi ham bor. Ko‘hkan - bu tog‘ni chopib o‘yuvchi. 
Qo‘poruvchi, parchalab qazib oluvchi degani. Baland tog‘larni kesib, 
xalq mushkulini oson qilish Alisher Navoiyning Farhod timsolidagi 
orzusi edi. Bu orzuni 2016-yilda, oradan 550 yil o‘tib mustaqillik, 
o ‘zbek ramzining qat’iy avlodlari ro‘yobga chiqardi. Tog‘larni kesib, 
ustidan elektrlashtirilgan temiryo‘l qurib qo‘yildi. Tog‘ning bu boshidan 
kirib, 19,2 kilometr tunneldan u boshidan teshib chiqishdi. Tunnelning 
usti ham (1270 metr), osti ham tog‘. O‘zbek ertaklarida «tog‘ni talqon 
qildi», deyilishi bejiz emas ekan. Mana, xalqimizning uzog‘i yaqin, 
og‘iri yengil bo‘lsin, deb tog‘lar talqon qilindi. Talqon po‘lat relslar 
ostiga to‘shaldi. 2016-yil 22-iyun. Soat 17:17. Angren-Pop temiryo‘l 
liniyasining yashil chirog‘ini ikki buyuk davlat rahbarlari -  Islom 
Karimov va Si Szinpinning qo‘llari yoqdi. Muhtaram Prezidentimizning: 
«Biz bergan va’damizning ustidan chiqdik! » -  deb yonib aytgan so‘zlari 
Qamchiq tog‘lari uzra aks-sado berdi. Cho‘qqilarning million yillik 
kibor sukunati bosdi. Bugun Angren-Pop temiryo‘lidan o‘tayotgan 
vagonlar oynasi chodakliklarning ko‘zlarini qamashtiryapti. XXI 
asrning eng zo‘r texnologiyalari asosida balandligi 57 metr, uzunligi

500 metrli ko‘priklar qurildi. Ulardan o‘tayotganingizda vagonda emas, 
samolyotda uchib o‘tayotgandek bo‘lasiz. Oldimizdan milliy 
tiklanishning Qamchiqdan ham qattiq, qiyin, qaltis dovonlari chiqdi. 
Millatni ulardan sog‘-omon olib o‘tish uchun davlatimiz rahbari 
tomonidan yetti xil, ba’zi hollarda 12 variantdagi yechimlar ishlab 
chiqildi. Ular orasidan eng maqbul, eng to‘g‘risi belgilab olindi. 
Bugungi yutuqlarimiz tarixi mustaqillik arafasida va uning birinchi 
yillarida qabul qilingan eng to‘g‘ri qarorlarga borib bog‘lanadi. 
Xalqimizning «O‘zbekiston -  kelajagi buyuk davlat» degan buyuk 
shiorga mustahkam ishonchiga borib bog‘lanadi. Qarorda xalqimiz 
ma’naviyatida ro‘y bergan 6 ta o‘zgarish sanab o‘tilgan. Bular 
xalqimizning 1) dunyoqarashi; 2) mehnatga; 3) hayotga munosabati 
o ‘zgargani; 4) siyosiy ongi; 5) ijtimoiy faolligi; 6) yon-atrofdagi 
voqealarga daxldorligi kuchayganida deyiladi. Unda xalqimiz 
xarakteridagi yuqoridagi 6 fazilat nega, qanday o‘zgardi? Mamlakat 
iqtisodiyotini yuksaltirgan «O‘zbek modeli» ishlab chiqilib, joriy 
qilindi. Muhtaram Prezidentimiz g‘oyalari asosida ozod va obod Vatan, 
erkin va farovon hayot qurishga qaratilgan milliy g‘oyamiz, ma’naviy- 
ma’rifiy ishlar tizimi yaratildi. Jamiyatimizning bu moddiy va ma’naviy 
qanotlari ikki qalqon bo‘lib, jahonni chulg‘ab olgan moliyaviy va 
ma’naviy inqirozlardan bizni himoya qilmoqda. Fikrga qarshi fikr, 
g ‘oyaga qarshi g‘oya, jaholatga qarshi ma’rifat bilan kurashib, yoshlarni, 
xalqimizni buzg‘unchi g‘oya va mafkuralardan himoya qilishga xizmat 
qilmoqda. Mamlakatimiz davlat suverenitetining iqtisodiy asoslarini 
mustahkamlash yo‘lida qabul qilingan va muvaffaqiyatli amalga 
oshirilgan eng muhim strategik dasturlar qatorida O‘zbekistonning g‘alla 
mustaqilligi, yoqilg‘i-energetika va transport-kommunikatsiya sohasi- 
dagi mustaqilligini ta’minlashga qaratilgan yirik dasturlarni alohida 
ko‘rsatib o‘tish joizdir. Mustaqillik yillarida mamlakatimizning g‘alla 
mustaqilligiga erishgani xalqimizning ulkan yutug‘i bo‘ldi. Agar 1991- 
yilda, mustaqillikning dastlabki kunlarida yurtimizda 20 milliondan ortiq 
aholi uchun bor-yo‘g‘i 22 ming tonna, bir hafta-kun kunga yetadigan un 
zaxirasi qolgani, vaziyat deyarli jar yoqasiga borib qolganini hisobga 
oladigan bo‘lsak, buning ahamiyati yaqqol ayon bo‘ladi. Istiqlolning 
dastlabki yillaridan boshlab muhtaram yurtboshimiz tashabbusi va 
rahbarligida xalqimizni o‘zimizda yetishtirilgan don va don mahsulotlari 
bilan ta’minlash, g‘alla mustaqilligiga erishishga qaratilgan keng 
ko‘lamli chora-tadbirlarni qamrab olgan g‘alla mustaqilligiga erishish 
dasturi ishlab chiqildi. Ushbu dasturning bosqichma-bosqich amalga

oshirilishi natijasida bir qator ijtimoiy-iqtisodiy va siyosiy muammolar 
o‘z yechimini topdi:

• aholini non va non mahsulotlari bilan kafolatli ta’minlash 
imkoniyati paydo bo‘ldi;

• tarmoqda va unga turdosh bo‘lgan sohalarda yangi ish joylari 
hamda qo‘shimcha daromad manbai yaratildi;

• paxta maydonlarining qisqartirilishi va bu maydonlarga g‘alla 
ekilishi hisobidan ekinlarni almashlab ekish va tuproq unumdorligini 
saqlab qolish imkoniyati yuzaga keldi;

• g‘alladan keyin takroriy ekinlarni ekish hisobiga boshqa turdagi 
oziq-ovqat mahsulotlarini yetishtirish hajmi keskin ortdi va bu ham 
dehqonlarga qo‘shimcha daromad olish imkonini berdi;

• chetdan g‘alla sotib olish uchun sarflanadigan valyuta va tashish 
xarajatlarini tejab qoldi;

• chorva mollari uchun ozuqa bazasi yanada mustahkamlandi hamda 
sanoat uchun barqaror xomashyo bazasi yaratildi;

• mahalliy g‘alla urug‘chiligi va seleksiyasi rivojlandi, tarmoq 
institutlari va urug‘chilik xo‘jaliklari tashkil qilinib, ularning moddiy 
texnika bazasi shakllantirildi hamda buning evaziga chetdan urug‘lik 
g‘alla keltirish hajmi va xarajatlari keskin kamaydi;

• g‘allachilik tarmog‘iga xizmat ko‘rsatuvchi ta’minot va servis 
tuzilmalari, g ‘allachilik infratuzilmasi tashkil etildi hamda maxsus 
mashinalar tizimi yaratildi va bosqichma-bosqich modernizatsiya qilib 
borilmoqda;

• g‘alla yetishtiruvchilarni moddiy texnika resurslari bilan imtiyozli 
va markazlashgan ta’minot tizimi hamda mahsulotlarni davlat ehtiyojlari 
uchun kafolatli xarid qilish tartibi joriy qilindi;

■ eng muhimi rivojlanishning bugungi bosqichiga kelib, 
mamlakatimiz don va don mahsulotlari bo‘yicha nafaqat boshqa 
davlatlarga qaramlikdan qutildi, balki boshqa davlatlarga bug‘doy 
eksport qiluvchi mamlakatlar qatoriga qo‘shildi. Mamlakatimizda 
sug‘oriladigan g‘alla maydonlari bosqichma-bosqich kengaytirilishi 
natijasida mahsulot ishlab chiqarish yil sayin oshib bordi. Jumladan, 25 
yil mobaynida bug‘doy ishlab chiqarish hajmi 11,4 martaga oshdi va 
609,5 tonnadan (1991 y.) 6966,9 ming tonnaga (2015 y.) yetdi. Bugungi 
kunda g‘allakorlarning samarali faoliyat ko‘rsatishlari uchun barcha 
shart-sharoitlar yaratilgan. Suv iste’molchilari uyushmasi, minibank, 
axborot-konsalting xizmat ko‘rsatish kabi infratuzilma obyektlari ularga 
xizmat ko‘rsatmoqda. Urug‘lik, mineral o ‘git, yonilg‘i-moylash

mahsulotlari va boshqa resurslar dalaning boshiga qadar yetkazib 
berilmoqda. Dehqonlar turli qishloq xo‘jalik texnikalari va 
mexanizmlarni imtiyozli lizing shartlari asosida sotib olishmoqda. Agar 
bundan 25 yil oldin O‘zbekiston 22 million aholining ehtiyoji uchun 
zarur bo‘lgan g‘allani chetdan keltirgan bo‘lsa, bugungi kunda 31 
milliondan ortiq aholini o‘z doni bilan to‘la ta’minlabgina qolmasdan, 
balki chet ellarga g‘alla eksport qiladigan mamlakatga aylandi. 
Mustaqillikning dastlabki yillaridanoq O‘zbekistonning yoqilg‘i- 
energetika siyosati mamlakat energetika xavfsizligini ta’minlash hamda 
milliy energetika imkoniyatlaridan jamiyatning ijtimoiy va iqtisodiy 
muammolarini hal etish uchun foydalanishga qaratib kelinmoqda. Yangi 
iqtisodiy munosabatlarning shakllanish sharoitida davlat sanoatning 
asosiy tarmoqlari, chunonchi, yoqilg‘i-energetika majmui korxonalariga 
katta yordam berdi. Bu boradagi davlat siyosati yoqilg‘i-energetika 
strategiyasining asosiy yo‘nalishlarini amalga oshirishga yo‘naltirilgan 
bo‘lib, quyidagilarni nazarda tutgan edi: neft va gaz kondensatini qazib 
olishni ko‘paytirish orqali yoqilg‘i mustaqilligini ta’minlash; energetika 
tarmog‘ining ishonchli xomashyo bazasini tashkil etish; aholining tabiiy 
va suyultirilgan gaz, elektr energiyasi va zamonaviy yoqilg‘i turlaridan 
foydalanish imkoniyatlarini kengaytirish; energetika tarmog‘ining 
moliyaviy barqarorligini saqlash va qo‘shimcha sarmoyalar jalb etish. 
So‘nggi yillarda mamlakatimizni energiya bilan ta’minlashda barcha 
asosiy energiya manbalaridan foydalanish va ishlab chiqarishni oqilona 
birlashtirishni nazarda tutuvchi strategiya shakllantirildi. Iste’mol- 
chilarni energiya bilan ta’minlash sifati hamda ishonchliligini oshirish, 
bozor munosabatlarini yanada rivojlantirish, xorijiy sarmoyalarni jalb 
qilish ishlarini faollashtirish maqsadida tarmoqni boshqarish tuzilmasida 
tub o‘zgarishlar amalga oshirildi: «O‘zbekneftgaz» milliy korporatsiyasi 
«O‘zbekneftgaz» milliy xolding kompaniyasiga, davlat va davlat 
aksiyadorlik birlashmalari, korxonalari hamda korporatsiyalari 
aksiyadorlik kompaniyalariga aylantirildi (1998-yil). Yangi tuzilmalar 
zimmasiga davlatga tegishli mulk va neft-gaz tarmog‘i korxonalari 
aksiyalari paketini samarali boshqarish vazifasi yuklandi. Energetika va 
elektrlashtirish vazirligi tuzilmaviy bo‘limlari negizida «O‘zbekenergo» 
davlat aksiyadorlik kompaniyasi tashkil etildi. Uning tarkibiga «Ko‘mir» 
aksiyadorlik birlashmasi ham kiritildi (2001-yil). Respublika iqtisodiyoti 
va aholisini elektr energiyasi bilan barqaror ta’minlash, qayta 
tiklanadigan energiya manbalarini rivojlantirish va joriy etish 
kompaniyaning asosiy vazifalari etib belgilandi. Respublikamizning

yoqilg‘i-energetika sohasidagi mustaqilligini ta’minlash va sohadagi 
faoliyatni muvofiqlashtirish maqsadida 2001- yilda «O‘zbekenergo» 
aksiyadorlik jamiyati tashkil etildi. Jamiyat tarkibiga 54 ta korxona va 
tashkilot, shu jumladan, 39 ta ochiq aksiyadorlik jamiyati, 11 ta unitar 
korxona, 3 ta mas’uliyati cheklangan jamiyat va «Energo sotish» filiali 
kiradi.Ta’kidlash joizki, respublikamiz elektrstansiyalarining o‘rnatilgan 
quvvati 12,9 million kilovattdan ortadi va butun Markaziy Osiyo 
Birlashgan energetika tizimidagi ishlab chiqarish quvvatlarining deyarli 
50 foizini tashkil etadi. Mamlakat energetika xavfsizligi, eksport 
majburiyatlar va elektr energiyaga tobora ortayotgan ehtiyojni qondirish 
uchun «O‘zbekenergo» AJ elektr stansiyalarining quvvati yetarli bo‘lib,
2014-yilda «O‘zbekenergo» AJ elektrstansiyalari 54,4 milliard 
kilovatt/soat elektr energiyasini ishlab chiqardi va 8,1 million 
gegakaloriya issiqlik energiyasini yetkazib berdi. «O‘zbekenergo» AJ 
elektr tarmoqlarining uzunligi 250 ming kilometrdan ziyod bo‘lib, bu 
esa barcha iste’molchilarni markazlashtirilgan elektr ta’minot hududiga 
qamrab olish imkoniyatini yaratadi. Hozirgi kunda «O‘zbekko‘mir» 
aksiyadorlik jamiyati tarkibiga kiruvchi Toshkent viloyatidagi «Angren» 
va Surxondaryo viloyatidagi «Sharg‘un» hamda «Boysun» ko‘mir 
konlaridan yiliga 4,5 million tonna qattiq yoqilg‘i qazib olinayotgan 
bo‘lsa, uning asosiy qismi energetika sohasi korxonalariga yetkazib 
berilyapti. Soha faoliyatida 2012-2018- yillarga mo‘ljallangan ko‘mir 
qazib olish va sotish hajmini oshirishda ishlab chiqarishni 
modernizatsiya qilish, texnik va texnologik yangilash bo‘yicha qabul 
qilingan dastur muhim omil bo‘lmoqda. Ya’ni ushbu dasturga muvofiq
2018-yilgacha ko‘mir qazib olish hajmini 2,5 barobar oshirish ko‘zda 
tutilgan. Mamlakatimizda mustaqillik yillarida aholining turmush 
darajasining o‘sishi natijasida turli maishiy elektr jihozlari, ya’ni qish- 
yoz konditsionerlari, mikroto‘lqinli plitalar, televizorlar, kompyuter 
texnikalari, kir yuvish mashinalari va hokazolarning turmushda 
foydalanish ko‘lami bir necha baravar ortdi. Xususan, 1990-yilda 
aholining elektr energiyasi jami iste’molidagi ulushi 10,3 foizni tashkil 
etgan bo‘lsa, 2000-yilda 3,9 foizni, 2015-yilga kelib esa 25,4 foizni 
tashkil etdi. O‘zbekistonning birinchi Prezidenti Islom Karimovning
2015-yil 4-martdagi «2015-2019-yillarda ishlab chiqarishni tarkibiy 
o‘zgartirish, modernizatsiya va diversifikatsiya qilishni ta’minlash 
bo‘yicha chora-tadbirlar dasturi to‘grisida» gi farmoni bu boradagi sa’y- 
harakatlar ko‘lamini yanada kengaytirib, sifat jihatidan yangi bosqichga 
olib chiqdi. Mazkur farmon asosida 2016-yilda uglevodorod

xomashyosini chuqur qayta ishlashga yo‘naltirilgan 11 ta, 2017-yilda 5 
ta, 2018-yilda 9 ta, 2019-yilda 14 ta va 2019-yildan so‘ng yana 11 ta 
loyiha ro‘yobga chiqariladi. Kandim gazni qayta ishlash majmuasi ular 
orasidagi eng yirik zavodlardan biridir. Buxoro viloyati hududidagi 
mazkur majmua «Lukoyl» kompaniyasi bilan hamkorlikda bunyod 
etilmoqda. Mustaqillik yillarida yurtimizda muqobil energiya 
manbalaridan foydalanishni kengaytirish uchun qulay sharoitlar yaratish 
maqsadida davlat tomonidan qo‘llab-quvvatlash chora-tadbirlari ishlab 
chiqildi hamda hayotga tatbiq etilmoqda. Jumladan, O‘zbekistonning 
birinchi Prezidenti Islom Karimovning 2013-yil 1-martda «Muqobil 
energiya manbalarini yanada rivojlantirish chora-tadbirlari to‘g‘risida» 
gi farmoni qabul qilindi. Uning ijrosi doirasida Samarqand viloyatida 
100 megavatt quvvatga ega quyosh fotoelektrik stansiyasini qurish 
bo‘yicha muayyan ishlar olib borilmoqda. Respublikamizda Xalqaro 
quyosh energiyasi instituti ochildi va O‘zbekiston Fanlar akademiya- 
sining «Fizika-quyosh» ilmiy-ishlab chiqarish birlashmasi tadqiqotlari 
natijalari jahon miqyosida e’tirof etildi. Shulardan kelib chiqib aytish 
mumkinki, respublikamizda muqobil energiya manbalaridan, jumladan, 
quyosh energiyasidan foydalanish sohasida ilmiy va eksperimental 
tadqiqotlar olib borish borasida salmoqli tajriba to‘plandi. So‘nggi 
yillarda O‘zbekistonda milliy hamda xorijiy ekspertlar ishtirokida qayta 
tiklanuvchi energiya manbalarini amaliy qo‘llashga bag‘ishlangan qator 
xalqaro tadbirlar tashkil qilindi. Jumladan, 2013-yili Toshkent shahrida 
o‘tkazilgan «Quyosh energiyasi texnologiyalari tendensiyalari va 
istiqbollari» mavzusidagi Osiyo quyosh energiyasi forumining 6- 
yig‘ilishida alohida ta’kidlanganidek, O‘zbekistonda quyosh energiyasi
dan amaliy foydalanish uchun yaratilgan shart-sharoitlar mamlakatimiz- 
ning butun mintaqa miqyosida mazkur sohadagi ilg‘or texnologiyalar 
eksperimental qo‘llaniladigan maydonga aylanishiga asos bo‘lib xizmat 
qiladi. Osiyo va Jahon banklari baholashiga qaraganda, O‘zbekistonda 
quyosh energiyasining umumiy salohiyati 51 milliard tonnadan ortiq 
neft ekvivalentiga teng. Shuning uchun mustaqillik yillarida respub- 
likada kichik quvvatli quyosh fotoelektrik stansiyalar, shamol-quyosh 
elektrostansiyalari, quyosh nuridan foydalangan holda issiq suv 
ta’minoti tizimlari ishga tushirildi. Vatanimiz mustaqilligining dastlabki 
yillaridan boshlab dunyo bozoriga yangi yo‘llar ochish, mamlakatimizni 
boshqa mintaqalar bilan bog‘laydigan zamonaviy transport kommu- 
nikatsiyalarini barpo etish dolzarb masala sifatida kun tartibiga qo‘yildi. 
Asosiy e’tibor yangi temir yo‘llar qurish, mamlakatimizning yaxlit temi

ryo‘l tizimini barpo etishga qaratildi. Amudaryo uzra avtomobil va 
temiryo‘l qatnovi uchun mo‘ljallangan zamonaviy ko‘prikni o‘z ichiga 
olgan Navoiy-Uchquduq, Sulton Uvaystog‘-Nukus temiryo‘lining barpo 
etilishi dastlabki qadam bo‘ldi. Keyinroq «asr mo‘jizasi» deya nom 
olgan noyob inshoot -  Toshkent-Boysun-Qumqo‘rg‘on temiryo‘l 
liniyasi ishga tushirildi. Ushbu bunyodkorlik inshooti mamlakatimizda 
yagona milliy temiryo‘l tizimini yaratishning navbatdagi muhim 
bosqichi bo‘ldi. Mustaqillik yillarida temiryo‘lchilarimizning kuch- 
g‘ayrati bilan 1200 kilometrdan ziyod yangi temiryo‘l tarmog‘i barpo 
etildi, qariyb 1100 kilometrlik temiryo‘l magistrallari elektrlashtirildi. 
Natijada temiryo‘llarning umumiy uzunligi 6500 kilometrga yetdi va 
ular mamlakatimizning barcha mintaqasini qamrab olish imkoniga ega 
bo‘ldi. Bugungi kunda mamlakatimizda yuklarning 60 foizdan ziyodi, 
yo‘lovchilarning 75 foizdan ortig‘i temir yo‘l transporti orqali harakat 
qilmoqda. O‘zbekiston temiryo‘llari transmintaqaviy transport 
koridorlarining eng muhim bo‘g‘ini sifatida xalqaro temir yo‘llar 
qatnovi tizimida munosib o‘rin egallamoqda. Zero, mamlakatimiz 
magistral temiryo‘l tarmoqlari orqali sharq va g‘arb, janub va shimolni 
birlashtiradigan katta transport-kommunikatsiya va tranzit salohiyatiga 
ega. O‘zbekiston va Xitoy o‘rtasida barcha soha qatori transport 
kommunikatsiyalari sohasidagi hamkorlik ham yuksak sur’atlar bilan 
rivojlanmoqda. Xitoyda ishlab chiqarilgan eng yuqori texnik 
xususiyatlar va qator afzalliklarga ega, zamonaviy va yuksak samarali 
elektrovoz va teplovozlarning mamlakatimizga yetkazib berilgani o‘zaro 
manfaatli hamkorlikka yorqin misol bo‘la oladi. O‘zbekiston bilan Xitoy 
o‘rtasida eng qisqa temiryo‘l tarmog‘ini barpo etish o‘zaro iqtisodiy va 
transport sohasidagi hamkorlikning dolzarb strategik yo‘nalishlaridandir. 
Bu Xitoyning Markaziy Osiyo mamlakatlariga, undan keyin Janubiy 
Osiyoga chiqishini ta’minlaydi. Angren-Pop elektrlashtirilgan temiryo‘li 
bu borada «ko‘prik» vazifasini o‘taydi. «O‘zbekiston temiryo‘llari» 
aksiyadorlik jamiyati va Xitoyning «China Railway Tunnel Group» 
kompaniyasi hamkorligida bunyod etilgan tunnel qurilishiga umumiy 
qiymati 455 million dollarlik mablag‘ yo‘naltirildi. Dengiz sathidan 
2200 metr balandlikda joylashgan Qamchiq dovoni orqali o‘tgan 
Angren-Pop elektrlashtirilgan temiryo‘l liniyasining ishga tushirilishi 
Farg‘ona vodiysi viloyatlari va mamlakatimizning boshqa hududlari 
o‘rtasida temiryo‘l orqali yuk va yo‘lovchi tashish imkoniyatini yaratadi. 
Shu bilan birga Xitoy-Markaziy Osiyo -Yevropa yangi xalqaro tranzit 
temiryo‘l koridorining eng muhim bo‘g‘ini bo‘lib xizmat qiladi.

21



Bunyodkorlik ishlarida «China Railway Tunnel Group» 
kompaniyasining mingdan ziyod ishchi-mutaxassislari, uch mingdan 
ziyod temiryo‘lchilarimiz, uch yuzdan ortiq elektr montajchi ishtirok 
etdi. Mohir quruvchilar 32 oy mobaynida murakkab tabiiy sharoitlarda -  
yozning jaziramasida ham, qishning qahratonida ham ishni bir me’yorda 
olib bordilar va bu o‘z samarasini berdi. Mamlakatimiz mustaqilligining 
25 yilligi arafasida uzunligi 123,1 kilometr bo‘lgan Angren-Pop 
temiryo‘lining Qamchiq dovonidan o‘tgan qismida 19,2 kilometrlik 
tunnel ochildi. Tunneldan tashqari bu yerda 43 million kub metr tuproq, 
16,3 million kub metr burg‘ilash, portlatish ishlari bajarildi. 
Respublikamiz mustaqillikka erishgan 25 yil davomida 
mamlakatimizning iqtisodiyotining yetakchi tarmoqlaridagi 
korxonalarning texnik-iqtisodiy salohiyatini yanada oshirish, ularni 
ilg‘or texnika va texnologiyalar bilan jihozlash va kelajakda ushbu 
korxonalarda raqobatbardosh mahsulotlar ishlab chiqarishni yo‘lga 
qo‘yish ishlari jadallik bilan olib borilmoqda. O‘tish davrining 
murakkab sharoitida iqtisodiyotning bazaviy tarmoqlari -  neft-gaz, oltin 
qazib chiqarish, rangli metallurgiya, kimyo va neft-kimyo sanoatini 
rivojlantirishga alohida e’tibor qaratildi. Bu esa davlatimizning 
makroiqtisodi barqarorligini yanada mustahkamlashga xizmat qildi. 
Mustaqillik davrida O‘zbekiston iqtisodiyotida amalga oshirilgan ijobiy 
o‘zgarishlar tufayli uning tuzilmasini sezilarli darajada diversifikatsiya 
qilishga erishildi. Avtomobilsozlik, shu jumladan, dvigatel hamda 
ehtiyot qismlar ishlab chiqarish, neft-gaz kimyosi, neft-gaz 
mashinasozligi, zamonaviy qishloq xo‘jaligi mashinasozligi, qurilish 
materiallari sanoati, temiryo‘l mashinasozligi, maishiy elektronika 
asboblari ishlab chiqarish, farmatsevtika va mikrobiologiya, oziq-ovqat, 
to‘qimachilik, charm-poyabzal sanoati hamda boshqa bir qator mutlaqo 
yangi tarmoqlarning yo‘lga qo‘yilishi bunga zamin yaratdi. Samarqand 
shahrida avtobus ishlab chiqaruvchi «Isuzu» (Yaponiya) va yuk 
avtomobillari ishlab chiqaruvchi «MAN» (Germaniya) zavodlari, 
Buxoro neftni qayta ishlash zavodi, Sho‘rtan gaz-kimyo majmuasi 
hamda 2016-yil may oyida Ustyurt gaz-kimyo majmuasi foydalanishga 
topshirildi, Farg‘ona neftni qayta ishlash zavodi to‘liq rekonstruksiya 
qilindi. Natijada O‘zbekiston sanoatining tarmoq tuzilmasida sezilarli 
sifat o ‘zgarishlari ro‘y berdi. Buni quyidagi raqamlar ham tasdiqlaydi: 
iqtisodiy o‘sishning lokomotivi hisoblangan sanoatning YAIM ulushi 
1990-yilda atigi 17,6 foizni tashkil etgan bo‘lsa, milliy iqtisodiyotni 
modernizatsiyalash, tarkibiy o‘zgarishlarni amalga oshirish asosida

hozirgi kunga kelib ushbu ko‘rsatkich 33,5 foizni tashkil etmoqda, ayni 
paytda qishloq xo‘jaligining YAIM dagi ulushi 1990-yilda 33,4 foizdan 
bosqichma-bosqich 16,6 foizgacha kamaydi, xizmatlar ulushi esa 33 
foizdan 48 foizga ko‘tarildi. Bunday o‘zgarishlar jadal rivojlanuvchi 
iqtisodiyotlarga xosdir. O‘zbekistonning sanoati diversifikatsiya qilinishi 
natijasida uning eksport tuzilmasi ham o‘zgarib bormoqda. Agar o‘tgan 
asrning 90-yillari boshida mamlakatimiz eksporti, asosan, paxtadan 
iborat bo‘lgan va uning ulushi eksport umumiy hajmining 60 foizini 
tashkil qilgan bo‘lsa, hozirgi paytda chetga chiqarilayotgan 
mahsulotlarning deyarli 80 foizi qishloq xo‘jaligi texnikasi zamonaviy 
qurilish materiallari, tayyor to‘qimachilik buyumlari, kabel- 
o‘tkazgichlar singari qayta ishlashga asoslangan tarmoqlarning 
mahsulotlaridir. Ta’kidlash joizki, O‘zbekistonning industrial 
taraqqiyotida sanoat ishlab chiqarishini mahalliylashtirish muhim o‘rin 
egalladi. Mustaqillik yillarda mamlakatimiz sanoatida elektrotexnika 
jihozlari, polietilen, polipropilen, mashinasozlik sohalar uchun ehtiyot 
qismlar hamda butlovchi buyumlar, maishiy elektrotexnika jihozlari -  
kir yuvish mashinalari, gaz plitalari, konditsionerlar, changyutgichlar, 
yana bir qator yuqori texnologiyali mahsulot turlarini tayyorlash 
o‘zlashtirildi. Natijada bugungi kunga kelib, mamlakatimizda ishlab 
chiqarilayotgan sanoat mahsulotining 60 foizdan ziyodi mustaqillik 
yillarida butunlay yangidan tashkil qilingan tarmoqlar hissasiga to‘g‘ri 
kelmoqda. Mamlakatimiz iqtisodiyotida har yili o‘zlashtirilayotgan 
kapital qo‘yilmalarning 20 foizini xorijiy investitsiyalar hamda kreditlar 
tashkil qiladi. Yirik xorijiy hamkorlarimiz sirasiga «Boing», 
«Xoneyvell», «Eyrbas», «MAN», «Klaas», «Knauf», «Lemken», 
«Nestle», «Teknip», ABB, «Maksam», «Isozu», «Itochu», «Mitsubisi», 
«Jeneral motors», «Teksako», «Xitachi», «Marubeni», «Xyunday», 
«Samsung», «El-Ji», «Lotte kemikal», «Xuavey», «Petronas», ZTE, 
«Korean Eyr», «SJ)S», «Si-En-Pi- Si», «Sitik», «Lukoyl», «Gazprom» 
singari yirik kompaniyalarni kiritish mumkin. Shuningdek, Osiyo 
taraqqiyot banki, Jahon banki, Islom taraqqiyot banki singari yirik 
xalqaro moliya tashkilotlari, Janubiy Koreya, Yaponiya, Xitoy va bir 
qator arab davlatlari investitsiya banklari hamkorligida amalga 
oshirilayotgan investitsion loyihalar ham muhim ahamiyatga ega. 2015-
2019-yillarda iqtisodiyotni yanada isloh qilish, tarkibiy o‘zgartirish va 
diversifikatsiyalash bo‘yicha dasturi (Ishlab chiqarishda tarkibiy 
o‘zgarishlar, modernizatsiya va diversifikatsiyani ta’minlash bo‘yicha
2015-2019-yillarga mo‘ljallangan tadbirlar dasturi) umumiy qiymati 40

milliard AQSH dollaridan ortiq bo‘lgan 846 ta yangidan boshlanadigan 
investitsion loyihalarni amalga oshirishni ko‘zda tutadi. Shu jumladan,
25 milliard dollarlik 70 ta loyiha neft-gaz kimyosi hamda kimyo 
sanoatiga, 9 milliard dollarlik ZO dan ortiq loyiha elektr energetika 
sohasiga, 1 milliard dollarlik 150 ta loyiha to‘qimachilik va charm- 
poyabzal sanoatiga, 410 million dollarlik ZOO dan ziyod oziq-ovqat 
sanoatiga, 270 million dollarlik 40 ga yaqin elektr texnika sanoatiga 
tegishli. Shuningdek, sanoatning turli tarmoqlarida boshqa bir qator 
loyihalarni hayotga tatbiq etish rejalashtirilgan. Mamlakatimiz 
iqtisodiyotini rivojlantirishning istiqbollari xususida gapirganda, shuni 
ta’kidlash joizki, ayni iqtisodiyot tarmoqlarini 2030-yilgacha rivojlan- 
tirish uchun uzoq muddatli dasturlar ishlab chiqildi. Mazkur dastur 
xomashyo zaxiralarini 3-4 bosqichda chuqur qayta ishlashga qaratilgan 
investitsion loyihalarni amalga oshirish asosida tarmoqlarni jadal 
taraqqiy toptirish hamda yuqori qiymatga ega tayyor mahsulotlar ishlab 
chiqarishni ko‘zda tutadi. Shuningdek, yurtimizda ishlab chiqarishni 
chuqur diversifikatsiya qilish orqali neft-kimyo va kimyo sanoati 
mahsulotini ko‘paytirish, murakkab polimerlar, sintetik kauchuk, sun’iy 
tola, xushbo‘y uglevodorodlar va boshqa turdagi yuqori texnologiyali 
mahsulotlar, ko‘plab sohalarda talab etiladigan mahsulotlarning keng 
assortimentini ishlab chiqarishni rivojlantirish uchun zarur barcha 
imkoniyat mavjud. Mashinasozlik hamda elektr texnika sanoatida ishlab 
chiqarishni 3,7 barobar, farmatsevtika mahsulotlarini qariyb 10 barobar, 
oziq-ovqat sanoatini 5 barobar, qurilish materiallarini ko‘paytirish uchun 
real sharoitlarga egamiz. Milliy iqtisodiyotimizni taraqqiy ettirishga 
turtki beradigan sanoat tarmoqlarini yanada takomillashtirish masalalari 
bundan keyin ham diqqat-e’tiborda bo‘lishi tabiiy. Zero, bu 
O‘zbekistonning birinchi Prezidenti Islom Karimov tomonidan belgilab 
berilgan, 2030-yilga qadar mamlakatimiz yalpi ichki mahsuloti hajmini 
2 baravar ko‘paytirish hamda tarkibiy o‘zgartirishlar hisobiga sanoatni 
jadal sur’atlar bilan rivojlantirib, uning YAIM dagi ulushini ko‘tarishdek 
ustuvor maqsadga erishish Respublikamizning birinchi Prezidenti Islom 
Karimovning 2014-yil 7-iyunda «O‘zbekistonda oziq-ovqat dasturini 
amalga oshirishning muhim zaxiralari» mavzusidagi xalqaro 
konferensiyasining ochilish marosimidagi nutqida oziq-ovqat xavfsiz- 
ligini ta’minlash bo‘yicha o‘tkazilayotgan xalqaro ekspert tadqiqotlari 
jahonda va uning ayrim mintaqalarida ushbu muammo bilan bog‘liq 
murakkab vaziyat yuzaga kelayotgani, jiddiy tashvish va xavotir 
uyg‘otayotgani, jahon sog‘liqni saqlash tashkiloti ma’lumotlariga ko‘ra,

hozirgi vaqtda dunyoda 840 milliondan ortiq kishi, ya’ni deyarli har 
sakkiz odamning biri to‘yib ovqatlanmayapti, sayyoramiz aholisining 30 
foizidan ziyodi to‘la sonli ravishda ovqatlanmaslik, eng asosiy 
mikroelement va vitaminlar yetishmasligi muammosini boshidan 
kechirayotgani, shunday sabablar tufayli 160 milliondan ortiq bola 
bo‘yining o‘sishi, jismoniy va intellektual rivojlanishiga doir 
kamchiliklardan aziyat chekayotganini ta’kidlab o‘tgan edilar. 
Respublikamizning birinchi Prezidenti Islom Karimovning yer yuzi 
aholisining tez ko‘payib borayotganligi bilan oziq-ovqat mahsulotlari 
ishlab chiqarish hajmining imkoniyatlari cheklangani o‘rtasidagi tafovut 
oziq-ovqat turini hal etish masalasi yildan yilga keskinlashib borishining 
asosiy sababi ekani, shuningdek, oziq-ovqat mahsulotlari ishlab 
chiqarish hajmining o‘sishi aholi sonining o‘sishidan ortda qolayotgani, 
bu tafovut, avvalo, oziq-ovqat mahsulotlarini jadal ishlab chiqarish 
uchun tegishli sharoitlar mavjud bo‘lmagan mamlakat va hududlarda 
chuqurlashib borayotgani va buning uchun, birinchi navbatda, atrof- 
muhitning ekologik jihatdan buzilishi hamon davom etayotgani, iqlim 
o‘zgarishlarining oldindan aytib bo‘lmaydigan oqibatlari, tez 
takrorlanayotgan qurg‘oqchilik va suv resurslari taqchilligi, sug‘orish 
uchun yerosti suvlarining tugab borayotgani, melioratsiya va yerlarning 
unumdorligini qayta tiklashga yo‘naltiriladigan investitsiyalarning 
yetarli emasligi haqida tashvishlanib so‘zlagan edi. 2016-yil 31-mart 
kuni O‘zbekiston Respublikasi Iqtisodiyot vazirligida so‘nggi yillarda 
oziq-ovqat sanoatida olib borilgan islohotlar natijalari va istiqboldagi 
vazifalarga bag‘ishlangan matbuot brifingi bo‘lib o‘tdi. Brifingda 
ta’kidlanganidek, O‘zbekistonda oziq-ovqat mahsulotlarini ishlab 
chiqarish o‘sish sur’ati har yili o ‘rtacha 10-15 foizni tashkil etmoqda, 
ichki bozor ehtiyojlari, asosan, o‘zimizda yetishtirilgan mahsulotlar 
hisobiga qondirilmoqda. Shuningdek, mahsulotning eksport hajmi 
yildan yilga ortib bormoqda. Bu borada davlatimiz tomonidan qator 
muhim farmon va qarorlar, davlat dasturlari qabul qilinib, ularning ijrosi 
izchil ta’minlanmoqda. So‘nggi yillarda oziq-ovqat sohasini 
rivojlantirish va diversifikatsiyalash tufayli oxirgi 5 yillikda xomashyo 
bazasini kengaytirish va mahsulotlar ishlab chiqarish hajmini oshirish 
imkonini berdi. Jumladan, meva-sabzavot va uzum mahsulotlari ishlab 
chiqarish 1,27 barobarga, go‘sht mahsulotlari 1,24 barobarga, sut 
mahsulotlari 1,33 baravarga oshib, yangi mahsulotlar turi 337 tadan 628 
taga ko‘paydi. Respublika bo‘yicha oziq-ovqat sohasida jami qiymati 
660 million AQSH dollari miqdoridagi 3266 investitsiya loyihasi amalga

oshirildi. Natijada 28307 ta yangi ish o‘rinlari tashkil etilib, 291 tadan 
ortiq yangi mahsulot turlari paydo bo‘ldi. O‘zbekistonning birinchi 
Prezidentining 2016-yil 5-martdagi «2016-2020-yillarda oziq-ovqat 
mahsulotlari xomashyo bazasini, meva-sabzavot va go‘sht-sut 
mahsulotlarini chuqur qayta ishlashni yanada rivojlantirish, ishlab 
chiqarish va eksport mahsulotlarini oshirish chora-tadbirlari to‘g‘risida» 
gi qarorida qabul qilingan dasturga muvofiq, 2016-2020-yillarda meva- 
sabzavot, uzum va ozuqa ekinlari uchun 220 ming gektar yer maydonlari 
ajratilishi belgilangan. Buning hisobiga 2021-yilgacha qo‘shimcha 2,8 
million tonna sabzavot, 514 ming tonna go‘sht va 3,97 million tonna sut 
mahsulotlari ishlab chiqarish hajmi oshadi. Oziq-ovqat mahsulotlarini 
jahon standarti talablari darajasida ishlab chiqarish maqsadida mazkur 
dastur doirasida, asosan, ustuvor yo‘nalish orqali tadbirlarni amalga 
oshirish ko‘zda tutilgan. «O‘zbekoziqovqatxolding» kompaniyasiga 
qarashli 27 korxonada, jumladan, «Bonu shirinliklari», «Renes- 
sansDizayn», «Classfoodservis», «Fibber», «Fayzdekorbiznes», 
«Rossiplus» kabi korxonalarda konfet, marmelad, holva va boshqa 
mahsulotlar tayyorlanmoqda. Bu ichki bozorni arzon, sifatli va 
raqobatbardosh shirinliklar bilan to‘ldirish imkonini bermoqda. 
Mamlakatimizda ko‘plab qo‘shma korxonalar tashkil etilayotgani ishlab 
chiqarish sifati va salmog‘ini oshirishga xizmat qilmoqda. Toshkent 
shahridagi «LazzatKaramel» O‘zbekistan-Shveytsariya qo‘shma 
korxonasi bunga yorqin misoldir. Mamlakatimizda yaratilgan qulay 
ishbilarmonlik muhiti va ishlab chiqarish jarayonining zamonaviy 
texnologiyalar asosida tashkil etilgani samarasida ushbu korxona qisqa 
fursatda mijozlarning sevimli brendlaridan biriga aylandi. Birgina 
«GloryFood» mas’uliyati cheklangan jamiyatida «Estello», «Morelia», 
«L’amore», «Kelly», «Paris», «Valencia» shokoladlari tayyorlanmoqda. 
«Tufin», «CandyGold» va «ChocoWorld» kabi mas’uliyati cheklangan 
jamiyatlarda ham ko‘plab turdagi qandolat mahsulotlari ishlab 
chiqarilmoqda.

Istiqlol ulug‘ va bebaho ne’mat

Vatanimiz mustaqillikka erishgan bugungi kun o‘zbek xalqining 
asriy orzulari amalga osha boshlagan qutlug‘ davrdir. Biz mustaqil 
davlatmiz, fuqarolar jamiyatini qurish, milliy ma’naviyatimizni 
mustaqil, erkin rivojlantirish yo‘lidan bormoqdamiz. Bu -  Alloh 
taoloning bizga bergan tabarruk inoyati, xalqimizning buyuk saodatidir.

Buning qadriga yetmoq, bu imkoniyatdan unumli foydalanmoq 
barchamizning, ayniqsa, yoshlarimizning burchidir. Bu yo‘lda o‘tmishda 
qanchadan-qancha allomalar tirnoq qonatmadi. Buni eslamoq qanchalik 
ayanchli bo‘lmasin, u xayrlidir.

Milliy mustaqillik tufayli jamiyat hayotining barcha sohalarida asta- 
sekin amalga oshirilayotgan poklanish, ayniqsa, ma’naviy hayot 
sohasida yaqqol namoyon bo‘la boshladi. Xalqimiz o‘zligini, o‘z tarixini 
anglay boshladi. Mustaqillik O‘zbekistonda tub o‘zgarishlar davrini 
boshlab berdi. Xalqning, ayniqsa, yoshlarning o‘z kuch-qudratiga 
ishonchini uyg‘otdi. Ular tashabbusiga, ijodiga, iste’dodiga yo‘l ochdi. 
Istiqlol sharofati bilan mamlakatimizda ijtimoiy-siyosiy, iqtisodiy, 
madaniy-ma’rifiy sohalarda amalga oshirilib kelinayotgan islohotlar 
odamlarda yashirinib yotgan ijodiy fikr va tuyg‘ularni ro‘yobga 
chiqarish imkoniyatlarini vujudga keltirdi. Prezidentimiz Islom Karimov 
ta’kidlaganidek, bu imkoniyatlardan unumli foydalanib, yurtimizda 
bo‘layotgan islohotlarni talabalar ongiga chuqurroq singdirish, 
shuningdek, ularning mamlakatimizda bo‘layotgan o‘zgarishlar haqidagi 
fikr-mulohazalarini o ‘rganish va yoshlar intellektual salohiyatlarini 
Vatan, millat ravnaqi tomon yo‘naltirish, ularni yangi O‘zbekistonning 
yetuk, kamol topgan fuqarosi etib shakllantirish bugungi kunning eng 
muhim va zarur vazifalaridandir.

Mustaqillik yillari O‘zbekistonda barqarorlik va tinchlik, fuqarolar 
osoyishtaligi va millatlararo totuvlik saqlanib turibdi. Yaxshi 
qo‘shnichilik va insonparvarlik o‘zbeklar tabiatidagi tug‘ma milliy va 
diniy fazilat hisoblanadi. Barcha zamonlarda O‘zbekiston ko‘p millatli 
davlat bo‘lib kelgan va kelajakda ham shunday davlat bo‘lib qoladi. 
O‘zbekistonda 100 dan ziyod millat va elat vakillari bo‘lgan 30 million 
kishi yashaydi. Tinchlik, ijtimoiy totuvlik va adolat g‘oyalari bizning 
ajdodlarimiz qoldirib ketgan ma’naviy meros hisoblanadi. Davlat 
taraqqiyparvar, insonparvar, ma’rifatparvar siyosat olib borishni maqsad 
qilib olgan va unga amal qilgan bo‘lsa, u, albatta, tashqi siyosatda ham 
o‘zga xalqlarning yerlarini tortib olish, talonchilik qilish kabi tajovuzkor 
siyosatni emas, balki barcha davlatlar bilan tinch-totuv yashash, o‘zaro 
hamkorlik qilish siyosatini olib boradi. Tashqi siyosatda bunday yo‘lni 
tutgan davlatlar qurollanish uchun ketadigan xarajatlarni mamlakatning 
ma’naviy va ma’rifiy rivojlanishiga sarflaydi.

O‘z navbatida fuqarolarning yuksak ma’naviyatga va ma’rifatga ega 
bo‘lishlari mamlakatning har tomonlama rivojlanishiga o‘zining ijobiy 
ta’sirini ko‘rsatadi.

Ma’naviyat va ma’rifatga tayangan mamlakatda tinchlik, barqarorlik 
hukmron bo‘ladi va u taraqqiy qilib boraveradi. Ma’naviyati va ma’rifati 
yuksak xalqning davlati ham har tomonlama yuksalib boraveradi. 
Ma’naviyat va huquq bir-biri bilan bog‘liqdir. Jamiyat, davlat doirasida 
huquq normalarining belgilanishi odamlarning qaysi darajada 
ma’naviyatga ega bo‘lishlariga bog‘liqdir. Mamlakat miqyosida qabul 
qilingan konstitutsion qonunlar va boshqa normativ hujjatlarning 
darajalari shu mamlakat fuqarolarining ma’naviyati va siyosiy 
madaniyatini ifoda etadi.

Yosh avlodni vatanparvarlik, insonparvarlik, millatparvarlik ruhida 
tarbiyalash, ularda milliy g‘urur va iftixor tuyg‘usini kuchaytirish, 
iymon, vijdon, halollik, poklik, mehnatsevarlik, ishbilarmonlik, 
tadbirkorlik singari xislatlarni shakllantirish, har bir fuqaroni 
mustaqillikning ongli fidoyisiga aylantirish, xullas, komil insonni, har 
taraflama sog‘lom, fidoyi, barkamol avlodni voyaga yetkazish hozirgi 
kundagi ma’naviy-ma’rifiy tarbiya ishining asosiy maqsadi ekanligiga 
alohida ahamiyat berish kerak bo‘ladi.

Ona yurtimizning kechagi zaxmatlaridan tinch-omon o‘tganimiz, 
bugunning ne’matlaridan bahramand bo‘lib yashayotganimizning o‘zi 
katta baxtdir. Keyingi 11 yilda yurtimizning iqtisodiy o‘sish sur’ati 8 
foizni tashkil etyapti. O‘zbekiston dunyoning eng rivojlangan davlatlari 
qatoriga dadil chiqib bormoqda. Marraning yuksakligi ayrim kishilarda 
hayrat uyg‘otdi.

Vatan ravnaqi yo‘lidagi muqaddas burch

Mustaqillik O‘zbekistonda tub o‘zgarishlar davrini boshlab berdi. 
Xalqning, ayniqsa, yoshlarning o‘z kuch-qudratiga ishonchini uyg‘otdi. 
Ular tashabbusiga, ijodiga, iste’dodiga yo‘l ochdi. Istiqlol sharofati bilan 
mamlakatimizda ijtimoiy-siyosiy, iqtisodiy, madaniy-ma’rifiy sohalarda 
amalga oshirilib kelinayotgan islohotlar odamlarda yashirinib yotgan 
ijodiy fikr va tuyg‘ularni ro‘yobga chiqarish imkoniyatlarini vujudga 
keltirdi. Prezidentimiz Islom Karimov ta’kidlaganidek, bu imkoniyat- 
lardan unumli foydalanib, yurtimizda bo‘layotgan islohotlarni talabalar 
ongiga chuqurroq singdirish, shuningdek, ularning mamlakatimizda 
bo‘layotgan o‘zgarishlar haqidagi fikr-mulohazalarini o ‘rganish va 
yoshlar intellektual salohiyatlarini Vatan, millat ravnaqi tomon 
yo‘naltirish, ularni yangi O‘zbekistonning yetuk, kamol topgan fuqarosi

etib shakllantirish bugungi kunning eng muhim va zarur vazifa- 
laridandir.

Ma’naviy-ma’rifiy va mafkuraviy targ‘ibot ishlari hech qachon 
hozirgidek dolzarb vazifaga aylanmagan. Ma’naviy islohotlar davlat 
siyosatining ustuvor yo‘nalishi bo‘lgani, mafkuraviy tahdid va axborot 
xuruji kuchayib borayotgani, odamlar ongi va qalbini egallash yo‘lidagi 
kurash davom etayotgani, hayotning barcha jabhalari, ishlab 
chiqarishning hamma sohalari, aholining har bir qatlami, ayniqsa, 
yoshlar orasida ma’naviy-ma’rifiy va mafkuraviy targ‘ibotni yangi 
bosqichga ko‘tarish ehtiyojini yuzaga keltiradi. Ma’naviy-ma’rifiy va 
mafkuraviy targ‘ibot ishlari qanday dastur va yo‘nalish, qay saviyada, 
kimlar tarafidan olib borilayotgani g‘oyat muhim masaladir.

Oliy ta’lim muassasalarida talabalarni o‘z yurtining fidoyisi, milliy 
istiqlol g‘oyasining ongli tarafdori, tanlagan sohasining yuqori malakali 
ustasi bo‘lib yetishishida tarbiya sohasida tarkib topgan samarali shakl 
va usullardan keng foydalanish, ularni rivojlantirish, yangi tarbiyaviy 
texnologiyalarni joriy etish zamon talabidir. Talabalarni yetuk va 
barkamol insonlar qilib tarbiyalash, ona Vatanga muhabbat, tarixiy va 
milliy urf-odatlarimizga, an’analarimizga va umuminsoniy qadriyatlarga 
yuksak hurmat ruhida tarbiyalash, ularni ma’naviy-ma’rifiy jihatdan 
yuksaltirish, insonlarga bo‘lgan mehr-muruvvatni yanada 
mustahkamlash, yoshlarning jamoat ishlaridagi faolliklarini oshirish va 
ularning bo‘sh vaqtlarini unumli va sermazmun o‘tkazishni tashkil etish, 
milliy-ma’naviy qadriyatlarni talabalar ongiga singdirish har bir 
tarbiyachining Vatan ravnaqi yo‘lidagi muqaddas burchidirki, zero 
ma’naviy qadriyatlar ustuvor ahamiyat kasb etgan jamiyat 
taraqqiyotning ravon yo‘liga tushgan hisoblanadi.

O‘zbek xalqi 135 yilcha mustamlakachilik istibdodi ostida yashadi. 
Bu davr mobaynida uning milliy-ma’naviy merosi poymol etildi. 
Xalqimizning ongi sal bo‘lmasa ijtimoiy adolatsizlik, ma’naviyatsizlik, 
nopoklik va yovuzlikka qarshilik ko‘rsatolmay yuvosh yashayverishga 
ko‘nikib qolayozgan edi. Uzoq yillar mobaynida mustamlaka iskanjasida 
kun kechirgan xalqimiz o‘z tarixiy-ma’naviy merosidan to‘laqonli, 
erkin-emin foydalanish imkoniyatidan mahrum bo‘lib keldi.

Mustaqillikka erishishimizdan avval kim Imom al-Buxoriy, Xo‘ja  
Ahmad Yassaviy, Imom at-Termiziy, Najmiddin Kubro, Abu Mansur 
Moturudiy, al-Marg‘inoniy, G‘azzoliy, Naqshband kabi 
allomalarimizning nomini tilga olar, ular qoldirgan boy ma’naviy 
merosni o‘rganish imkoniyatiga ega edi?

Kim Qur’oni Karimni, hadislarni, din-u islomni erkin o‘qiy va 
o‘rgana olardi?

Kim Amir Temur, Mirzo Ulug‘bek, Bobur Mirzo singari ma’naviy 
madaniyatimizning yulduzlari bo‘lgan buyuk zotlar nomini erkin-emin 
tilga olar edi?

Kim Abdulla Qodiriy, Cho‘lpon, Usmon Nosir, Fitrat, Behbudiy kabi 
ma’rifatparvar, millatparvar ulug‘ zotlarni eslay olardi?

Bu kabi savollarning son-sanog‘i yo‘q. Mana shularning o‘zi ham 
milliy ma’naviyatimizning naqadar toptalganligini ta’kidlovchi 
misollardir.

Faqat mustaqillikni qo‘lga olishimiz sharofati tufayligina ma’naviy 
merosimizni, ko‘hna va navqiron tariximizni o‘rganish, jahon 
sivilizatsiyasidagi munosib o‘rnimizni tiklash va demokratik jamiyat 
qurishdek baxtga musharraf bo‘ldik.

Mustaqillikni qo‘lga kiritganimizdan keyingi yillar ichida iqtisodiy, 
ijtimoiy-siyosiy va ma’naviy sohalarda katta muvaffaqiyatlar qo‘lga 
kiritildi. Mamlakatimizda siyosiy barqarorlik vujudga keltirildi, bozor 
munosabatlariga o‘tib bormoqdamiz, milliy ma’naviy poklanish va 
tiklanishimizning murakkab vazifalarini vazminlik bilan amalga 
oshirmoqdamiz.

Mustaqillik yillari Qur’oni Karim o‘zbek tiliga tarjima qilinib, ko‘p 
nusxada chop etildi. Imom al-Buxoriyning to‘rt jildlik hadislarini chop 
etish tugallandi. Xoja Ahmad Yassaviyning «Hikmatlar» to‘plami chop 
etildi. Ko‘plab Qur’oni Karim sharhlariga oid kitoblar ham chop 
etilganligini va ulardan xalqimiz bahramand bo‘layotganligining guvohi 
bo‘lib turibmiz.

Mustaqillik tufayli milliy istiqlolimiz kurashchilari Abdulla Qodiriy, 
Cho‘lpon, Fitrat, Usmon Nosir, Behbudiy va boshqalarning nomi tiklandi, 
asarlari chop etildi, ular tavallud topgan kunlar nishonlandi.

O‘zbek tilining davlat tili darajasiga aylanishi borasida bir qator 
ijodiy ishlar amalga oshirildi. Jumladan, davlat idoralarida ish yuritish, 
shaharlarda ko‘chalar va joylarni nomlashda tarixiy haqiqat 
tiklanmoqda. Ma’naviy merosimiz sanalgan ko‘plab asarlar o‘zbek tiliga 
tarjima etilmoqda. Xullas, mustaqillik yillari biz uchun o‘zbek tilining 
xalq va davlat hayotidagi asosiy ahamiyati va o‘rnini tiklash borasida 
sezilarli ishlar amalga oshirildi. Shu tariqa millatning qadr-qimmati, 
mustaqil davlatimizning qadr-qimmati mustahkamlandi, maktablar va 
oliy o‘quv yurtlarida o‘zbek tilini rusiyzabon yoshlarning o‘rganishi 
uchun ham katta imkoniyatlar yaratib berilmoqda.

Mustaqillik yillari ma’naviyatimizning muhim elementi hisoblangan 
ta’lim va tarbiya tizimiga milliy ruh bag‘ishlashda bir qator ishlar 
amalga oshirildi. Ayniqsa, Prezidentimiz tashabbusi va bevosita 
rahbarligi ostida «Ta’lim to‘g‘risida» Qonuni, Kadrlar tayyorlash milliy 
dasturi va «Sog‘lom avlod» dasturining qabul qilinishi milliy 
ma’naviyatimizning yuksalishida, mamlakatimizning kelajakda 
rivojlangan mamlakatlar qatoridan munosib o‘rin egallashi, 
millatimizning obro‘-e’tiborining oshib borishida muhim ahamiyatga 
ega bo‘ldi.

M amlakat, millatning ozodligi uning m a’rifiy uyg‘oqligidadir

Ma’naviyat ko‘proq inson qalbiga, botiniy tomoniga qaratilganligi 
bilan ajralib turadi. Shu ma’noda ma’naviyat inson qalbidagi ilohiy bir 
nur sanaladiki, bu ilohiy nur hech bir jonzotda yo‘q. Ma’naviyat 
shunday sehrli tilsimki, uni tugal yechishga bashar qudrati yetmaydi.

Yuqoridagilardan kelib chiqib, ma’naviyat -  insonning ruhiyatini, 
uning o‘z-o‘zini anglashi, didi, farosati, adolat bilan razillikni, 
yaxshilik bilan yomonlikni, go‘zallik bilan xunuklikni, vazminlik 
bilan johillikni a jra ta  bilish qobiliyatini, aql-zakovatini, yuksak 
maqsad va g‘oyalarni qo‘ya bilish, ularni amalga oshirish uchun 
harakat qilish va intilish salohiyatidir, -  deb ta’rif berish o‘rinli deb 
hisoblaymiz.

Ma’naviyat inson tug‘ilishida ona suti, uning allasi, mehri, ajdodlar 
qadriyatlari ta’siri ostida shakllanadi. Uning shakllanishida oiladagi 
muhit, jamiyatdagi hamjihatlik, davlat olib boradigan siyosatdagi 
adolatparvarlik va insonparvarlikning qay darajada amal qilinishi asosiy 
o‘rinni egallaydi.

Ma’naviyatning moddiy kuchga aylanishi har bir insonnning xatti- 
harakatlarida, o ‘z oilasi, millati va Vataniga bo‘lgan munosabatlarida 
namoyon bo‘ladi. Yuqorida aytganimizdek, uning shakllanishida ota- 
ona, inson yashayotgan atrof-muhit, milliy, diniy qadriyatlar, 
jamiyatdagi insonparvarlik va adolatparvarlik siyosati muhim 
ahamiyatga ega.

Odam ota-onadan tug‘iladi, ammo uning axloqi, odob borasidagi 
fazilatlari, ya’ni ma’naviy dunyosi jamiyatda, ijtimoiy, siyosiy, iqtisodiy 
munosabatlar ta’sirida shakllanadi. Insonning ma’naviy olami, asosan, 
ijtimoiy taraqqiyotning mahsuli bo‘lsa ham, u o‘z navbatida, jamiyat 
taraqqiyotiga nihoyatda katta ta’sir ko‘rsatadi, uni belgilab beradigan

omillardan biri sanaladi. Odamlarda axloq, odob, iymon, vijdon, 
halollik, mehnatsevarlik, baynalmilalchilik, insonparvarlik e’tiqodi, 
vatanparvarlik, milliy va insoniy g‘urur tuyg‘usi, burch va mas’uliyatni 
his qilishi qanchalik kuchli, yuqori bo‘lsa, jamiyat taraqqiyotining 
zaminlari ham kengayishiga, tinchlik, osoyishtalik, hamjihatlik barqaror 
bo‘lishiga olib keladi.

Jamiyat taraqqiyotining har bir yangi bosqichi kishilarning ma’naviy 
kamolotida ham yangi davrning yuzaga kelishidir. Ma’naviyatsiz 
adolatli, yuksalish imkoniyatiga ega bo‘lgan jamiyat bo‘lmaganidek, 
jamiyatsiz ma’naviyat ham rivojlanishi mumkin emas.

Jamiyatning iqtisodiy, ijtimoiy-siyosiy sohalarida mavjud bo‘lgan 
muammolarini ma’naviyatni rivojlantirish, unga tayanish orqali hal etish 
mumkin.

Ma’naviyat millatni taraqqiyotga yetaklovchi, davlatning qudratini 
oshiruvchi muhim omil sanaladi. Chunki qayerda, qaysi mamlakatda 
ma’naviyat yuksak darajada bo‘lsa, o‘sha joyda, o‘sha mamlakatda 
johillik, hasadgo‘ylik, beparvolik, xudbinlik, yalqovlik, manmanlik, 
tekinxo‘rlik, g ‘iybat qilishlik, ko‘rolmaslik, yovuzlik, tuhmat qilish kabi 
salbiy illatlar, ma’naviyatsizlik ko‘rinishlariga o‘rin qolmaydi.

Ma’naviyat har doim ma’rifat bilan uyg‘un holatda rivojlanib boradi. 
Ma’rifat “bilish”, “bilim”, “tanish” va “ma’lumot” degan ma’noni 
anglatadi.

Insoniyatning bir jamiyatdan ikkinchi jamiyatga, bir tarixiy davrdan 
ikkinchi bir yangi tarixiy davrga o‘tishi ma’rifatparvarlikdan boshlanadi. 
Zamonaning, millatning eng yetuk, ongli, oq-qorani tanigan, fidoyi, 
elim, yurtim deb yashovchi, uzoqni ko‘zlovchi ma’naviyatli kishilari 
ma’rifatparvarlik bilan shug‘ullanganlar. Chunki ma’rifat ma’naviy 
qaramlik, qo‘rquv va hadikni bartaraf etadi, insonga beqiyos ilohiy 
qudrat, mislsiz salohiyat baxsh etadi. Mamlakat, millatning ozodligi -  
uning ma’rifiy uyg‘oqligidadir. Odamzod naslining ulug‘ligi esa 
bilimdan.

Bilingki, bilim va ma’naviyat o‘ylab ko‘rilsa, misoli bir jilov.
U insonlarni barcha yomon, yaramas ishlardan, ya’ni ma’naviyat- 

sizliklardan tiyib turadi. Shu tufayli ota-bobolarimiz, avlod-ajdodlarimiz 
doimo ma’rifat va ma’naviyatga intilib yashaganlar. Ular ma’naviyat va 
ma’rifat chiroqlarini mash’ala singari yoqqanlar. Yuksak ma’naviyat va 
ma’rifat tufayli Turon zamin yer yuzida shuhrat qozongan.

Ma’naviyatli odamlarning hammasi ham doimo ma’rifatli, shu bilan 
birga ma’rifatli, ilmli kishilarning ham hammasi yuksak ma’naviyatli

bo‘lavermaganlar. Shunday kishilarga qarata haqli ravishda olim 
bo‘libti-yu, ammo odam bo‘lmapti iborasi ishlatiladi. Boshqacha aytgan- 
da, insonlar borki, olim emas. Bo‘lmasa bo‘lmas, ammo ma’naviyati 
yuksak. Olimlar borki, inson zotiga loyiq emas. Bunisi og‘ir. Ulardan 
elga, yurtga foyda yo‘q. Shuning uchun xalqimiz «Olim bo‘lma, odam 
bo‘l» iborasini ishlatib kelgan. Bu ma’naviyat va ma’rifat bir-birini 
inkor etadi degani emas. Aksincha, ma’naviyat va ma’rifat bir-biriga 
chambarchas bog‘liqdir. Ular bir-birini quvvatlab, o‘zaro ta’sirlanib 
rivojlanib boradi.

Zaminimizda kamol topgan, el-yurtga tanilgan buyuk zotlar, komil 
insonlar o‘zlarida ma’naviyat va ma’rifatni yuksak darajada mujassam 
etgan allomalar bo‘lganlar. Shundan kelib chiqib aytish mumkinki, 
hozirgi davrda milliy kamolot yo‘li, komil insonni, sog‘lom avlodni 
voyaga yetkazish yo‘li mana shu yo‘l, bundan boshqa yo‘l yo‘q. 
Ma’naviyat va ma’rifat xalqimizning, millatimizning kelajagi uchun suv 
va havoday zarur. Ma’naviy va ma’rifiy tarbiyani birga olib borish 
taraqqiyot taqozosi. Ularni boshqa-boshqa olib borib bo‘lmaydi.

M ustamlakachilik va qaram lik sharoitida m a’naviyat

Tarixdan ma’lumki, bir xalqni o‘ziga tobe qilishni istagan kuchlar, 
avvalo, uni o‘zligidan, tarixidan, madaniyatidan judo qilishga intiladi. 
Bosib olingan mamlakat xalqlari madaniy-ma’naviy taraqqiyotini 
bo‘g‘ib qo‘yish istilochi, bosqinchi mamlakatlar tomonidan 
mustamlakachilik tartiblarini saqlab turish va mustahkamlashning 
azaliy, tarix sinovidan o‘tgan an’anaviy yo‘llaridan biri bo‘lib 
hisoblanadi. Istilochi mamlakat itoat qildirilgan xalqlarni bora-bora 
o‘ziga singdirib borishni, buning uchun o‘z mafkurasi va g‘oyalarini 
ularga majburan joriy etish, madaniyatiga shikast yetkazish, milliy tili, 
milliy urf-odatlari va milliy qadriyatlari rivojiga yo‘l bermaslikni o‘z 
siyosatining asosiy maqsadi deb biladi. Xitoy donishmandi Konfutsiy 
bundan 2700 yil ilgari o ‘z imperatoriga shunday maslahat bergan ekan: 
«Hoqonim, agar biror mamlakatni bosib olib, u yerda uzoq hukmronlik 
qilmoqchi bo‘lsangiz, dastavval o‘sha yerda yashayotgan xalqni o‘z 
tarixiy madaniyatidan mahrum eting, ma’naviy bo‘hronni kuchaytiring. 
O‘z madaniyatidan bebahra bo‘lib, ma’naviy qashshoqlik holatiga 
uchragan xalq uyushmaydi, ichki nizolar girdobiga o‘raladi, sizga 
qarshilik ko‘rsata olmaydi. Bunday holga kelgan xalqni, mamlakatni 
idora qilish qiyin bo‘lmaydi». Madaniyat va ma’naviyatni barbod etish,

milliy til, urf-odatlar kamolotiga yo‘l bermaslik itoat ettirilgan xalqni 
jilovda ushlab turishning eng zarur va nozik yo‘llaridan biri ekanligini 
istilochi va bosqinchilar doimo juda yaxshi bilgan. Shuning uchun ham 
mustamlakachi va bosqinchilar xitoy donishmandi aytgan gaplarni 
oldindan rejalashtirib qo‘yishadi.

Madaniyat, ma’naviyat va ma’rifat zarbaga uchrab, xalqning, 
mamlakatning ma’naviyati va ma’rifati barbod bo‘laversa, odamlar o‘z- 
o‘zidan e’tiqodsiz bo‘lib ketadi. Unday o‘lkada, mamlakatda ommaning 
olomonlashuvi, siyosiy manqurtlik, beparvolik boshlanadi. Oxir- 
oqibatda milliy g‘urur, iftixor, milliy qadriyatlar asta-sekin zaiflasha 
boshlaydi. Ana shunday o‘lkani, mamlakatni, uning xalqini 
mustamlakachilik kishanlarida ushlab turish, itoatkor qulga aylantirish 
mumkin.

Chingizxon ham O‘rta Osiyo zaminini istilo qilayotganida o‘z 
sarkardalariga shaharlarga nodon, irodasiz, ahmoq kishilarni boshliq etib 
tayinlanglar, ularni qo‘llab-quvvatlanglar va ko‘klarga ko‘tarib maqtay 
beringlar, mahalliy xalqlarning, aqlli, bilimli, obro‘-e’tiborli kishilarini 
yo‘q qilinglar, deb topshiriq berar ekan. Bu siyosatning ham chuqur 
o‘ylangan sabablari bo‘lgan. O‘z madaniyatidan, obro‘-e’tiborli, dono 
vakillaridan judo bo‘lgan xalq ma’naviy rahnamosiz qolib qovusha va 
uyusha olmaydi.

Ma’naviyat va ma’rifat xalqning o‘z o‘tmishini bilishi va istiqbolini 
tushunib yetishiga yordam beradi, Vatanni sevish va u bilan faxrlanishga 
da’vat etadi, dushmanlarga, bosqinchi va mustamlakachilarga qarshi 
murosasiz kurash olib borishga, erk va adolat uchun jasorat ko‘rsatishga 
undaydi.

Ma’naviyat va ma’rifatdan mahrum xalq milliy jihatdan o‘zini 
anglab ololmaydi, taqdirga tan berib yashashni o‘ziga ep ko‘radi. Chor 
amaldorlari buni yaxshi anglagan holda o‘z mustamlaka asoratiga solgan 
Turkiston xalqlarini ma’naviyat, ma’rifat va madaniyatdan bebahra 
qoldirish masalasiga alohida ahamiyat berdilar, bu yo‘lda hech tap 
tortmay insof-u diyonatni, rahm-shafqatni butunlay unutdilar.

Til -  har bir xalq va millatning milliy o‘zligini namoyon qilishda 
muhim vositadir. Jamiki ezgu fazilatlar inson qalbiga, avvalo, ona allasi, 
ona tilining betakror jozibasi bilan singadi. Ona tili -  bu millatning 
ruhidir. O‘z tilini yo‘qotgan har qanday millat o‘zligidan judo bo‘lishi 
muqarrar! Shaxs ma’naviy kamolotining zarur shartlaridan biri o‘z ona 
tilini bilishidir. Til bilmaydigan odam xalqning dilini ham bilmaydi. 
Biror bir sabab tufayli milliy til yo‘qolsa, millat bora-bora yo‘qolib

ketadi, milliy o‘ziga xosligini yo‘qotadi. Shunday bo‘lgach, biror bir 
milliy tilning yo‘qolishi o‘sha xalqning muqarrar ravishda halok 
bo‘lishiga olib keladi.

O‘zbekiston Respublikasida hozirgi paytda yoshlar maktablar va oliy 
o‘quv yurtlarida rus, ingliz, nemis, fransuz, ispan tillari bilan bir qatorda 
Sharq xalqlari tillarini ham katta qiziqish bilan o‘rganmoqdalar. Arab, 
fors, hind, xitoy tillarini o‘rgatish natijasida aksariyat qismi arab va fors 
tillarida yozilgan qadimiy qo‘lyozmalarimizni bemalol o‘qib- 
o‘rganadigan yetuk mutaxassislarga ega bo‘lamiz.

Yuksak m a’naviyat -  kelajak poydevori

Bugungi kunda ma’naviyat masalasi ijtimoiy hayotimizning asosiy 
masalalaridan biriga aylanib qoldi. Mustaqillikning dastlabki kunlari- 
danoq bu masalaga katta va uzluksiz e’tibor berib kelinmoqda. 
O‘zbekiston Respublikasi Prezidenti Islom Karimovning har bir nutqi va 
ma’ruzalari, maqola va asarlarida yuksak ma’naviyat kelajak poydevori 
ekanligi qayta-qayta ta’kidlanmoqda. «Zero, -  deb uqtiradi Islom 
Karimov, -  biz jamiyatimiz taraqqiyotini faqatgina iqtisodiy, ijtimoiy 
farovonlik bilangina emas, xalqimizning ma’naviy barkamolligi, 
demokratik va insonparvarlik tamoyillarining kishilar ongida nechog‘lik 
chuqur ildiz otishi bilan baholaymiz»1.

Erksevar xalqimiz mustaqillik tufayli o‘z yeri, o‘z tili, o‘z diniga ega 
bo‘ldi; milliy g‘ururi, izzat-obro‘si tiklanib, endilikda qadriyatlarimiz, 
ma’naviy merosimizdan bahramand bo‘lmoqdamiz. Mustaqillik va 
ma’naviyat bir-biriga g‘oyat bog‘liq tushunchalardir. Ma’naviyati buyuk 
xalqni qul qilish, abadiy istibdod zulmi ostida saqlash mumkin emas. 
Bunday ma’naviyatning kamol topishi, qalblarga singishi uchun 
mustaqillikni mustahkamlash ham lozim bo‘ladi. Qudratli, kelajagi 
buyuk davlat, buyuk ijtimoiy-iqtisodiy islohotlar, qudratli ma’naviyat 
zamirida vujudga keladi. Har bir alohida shaxsning va butun millatning 
ma’naviy kamoloti orqali demokratik huquqiy davlat barpo etiladi. 
Davlatimiz rahbari shu bois ham ma’naviyat va ma’rifatga doimo katta 
e’tibor berib kelmoqda. Shu oqilona siyosat tufayli xalqimiz o‘zligini 
tanib, o‘z shajarasini idrok etmoqda, tarix oldidagi vazifasini anglab 
olmoqda.

Inson ma’naviyatini yuksaltirmasdan turib, xalqimiz hayoti va 
turmushi yuksalishida hamda mamlakatimiz taraqqiyotida 
muvaffaqiyatlarga erishish qiyin. Islohotlarning birinchi bosqichida

milliy ma’naviyatni yuksaltirish yo‘lida ko‘zlangan maqsad to‘la amalga 
oshirildi va ikkinchi bosqichda amalga oshirilishi lozim bo‘lgan 
vazifalarga zamin hozirlandi. Ma’naviy, mafkuraviy parokandalik 
davriga barham berildi.

Ma’naviy tarbiya sohasida ko‘zbo‘yamachilikka yo‘l qo‘yish 
nihoyatda xatarli. Ma’naviyat jamiyat hayotining shunday bir nozik, 
ahamiyatli sohasiki, bu borada xo‘jako‘rsinga ish qilish iqtisodiy va 
siyosiy sohalarda kutilmagan turli inqirozlarni keltirib chiqarishi 
mumkin. Ayniqsa, bu sohada o‘zi bo‘larchilik va lo‘ttibozlikka yo‘l 
qo‘yib bo‘lmaydi. Kishilarda, xususan, yoshlarda yangi ma’naviyatning 
shakllanishi ancha murakkab va mashaqqatli jarayon hisoblanadi. Buni 
amalga oshirish uchun keng ko‘lamli madaniy, tarixiy, ma’rifiy, 
tarbiyaviy ishlarni amalga oshirish kerak bo‘ladi. Eski tuzum sharoitida 
tarkib topgan ma’naviy inqirozga barham berish, yangicha tafakkurga 
ega bo‘lgan insonni shakllantirish murakkab, muayyan davrni talab 
qiluvchi, asta-sekin amalga oshadigan jarayon bo‘lganligi sababli 
tarixning burilish davrlarida jamiyat hayotida ma’naviy bo‘shliq 
holatlari ham yuzaga kelishi tabiiydir. Bu bo‘shliq jamiyat uchun 
iqtisodiy, siyosiy inqirozga nisbatan ancha xatarliroq kechadi. Bunga 
keyingi vaqtlarda yuz bergan mudhish voqealar yaqqol misol bo‘la 
oladi. Shu sababli tarixiy burilish davrlarida obyektiv tarzda yuzaga 
keladigan bunday holatlarni chuqur anglab, ularga to‘g‘ri munosabatda 
bo‘lish lozim. Mamlakatimiz rahbariyati buni to‘g‘ri anglab, bunday 
holatlarning qalqib yuzaga chiqishining oldini faqat odamlarimiz, 
avvalambor, yoshlarimizning iymon-e’tiqodini mustahkamlash, irodasini 
baquvvat qilish, ularni o‘z mustaqil fikriga ega bo‘lgan barkamol 
insonlar etib tarbiyalash orqaligina olish mumkinligini, mustaqillik 
tafakkuri, ma’naviyatini shakllantirish, maqsad, vazifa, vositalari 
yo‘llarini izlab topish, hayotga joriy etish orqali hal etish mumkinligini 
ta’kidlab kelmoqda. Zotan, yosh mustaqil mamlakatimizning kelajagi 
uchun ma’naviyati yuksak, barkamol insonlar zarur. Shuning uchun ham 
yurtboshimiz «Yuksak ma’naviyat -  kelajak poydevori» degan hikmatli 
shiorni yanada balandroq ko‘tardiki, yuksak ma’naviyat mustaqillikni 
mustahkamlash, rivojlantirish va takomillashtirish uchun muhim va 
zaruriy tamoyillardan biri bo‘lib qoldi.

Ma’naviyatli va e’tiqodli kishilar o‘z maslagi, vatani uchun jonini 
fido qilishga ham tayyordirlar.

Mustaqillikka erishib, ma’naviyat va ma’rifat masalalariga birinchi 
darajali ahamiyat berishimiz mustaqillikni mustahkamlash vazifalari,

tarbiya sohasida sog‘lom avlod, ma’naviy barkamol inson, komil inson 
kabi tushunchalarga izoh berishni, ularning mohiyatini ochib berishni 
taqozo etmoqda. Yuqorida aytganimizdek, ular mohiyati birday 
tushunchalar. Insonni to‘g‘rilikka, halollikka, poklikka, vatanparvarlik 
va insonparvarlikka, ezgulikka va yuksak axloqlilikka yo‘llash bu 
tushunchalarning mohiyati va mazmunini tashkil etadi. Hozirgi kunda 
bu masalalarga birinchi darajali ahamiyat berishimizning boisi iymoni, 
e’tiqodi va axloqiy fazilatlari, ma’naviyati kuchli, milliy mas’uliyat 
tuyg‘usi qalbida chuqur ildiz otgan, ma’naviy barkamol fuqarolarga ega 
mamlakatgina mustaqil va barqaror rivojlana oladi. Buyuk kelajak 
ma’naviy barkamol insonlarga tayangandagina yaratiladi, qad ko‘taradi. 
Boshqacha aytganda, ma’naviy barkamol insonlargina buyuk kelajakni 
yarata oladilar. Shuning uchun ma’naviy barkamol insonni, sog‘lom 
avlodni tarbiyalash muhim va dolzarb masala. Bu masalada 
yurtboshimizning quyidagi sabog‘i ibratlidir: «Biz sog‘lom avlodni 
tarbiyalab, voyaga yetkazishimiz kerak. Sog‘lom kishi deganda faqat 
jismoniy sog‘lomlikni emas, balki sharqona axloq-odob va 
umumbashariy g‘oyalar ruhida kamol topgan insonni tushunamiz». Bu 
fikrlardan ko‘rinib turibdiki, sharqona odob-axloq va umumbashariy 
g‘oyalarni ongiga singdirib olgan kishi yuksak ma’naviyatli, ya’ni 
ma’naviy barkamol, komil inson hisoblanadi. Ma’naviy barkamollik 
insonning dunyoqarashi, e’tiqodi, ruhiyati, xulq-atvor normalari, axloq- 
odobi bilan bevosita aloqadorligi bois ajralib turadi. Ma’naviy barkamol 
kishilar xalq taqdiri va farovonligi, vatan taqdiri va uning ravnaqini 
o‘ylaydilar. Ular mutelikda, qaramlikda yashashni istamaydilar. 
Ma’naviy barkamol inson shon-shuhrat, mansab, moddiy boylik ketidan 
quvmaydi, moddiy qiyinchiliklarga duch kelganda qaddi bukilmaydi, 
uyushtirilgan tuhmat-u fitnalar uning ruhini tushira olmaydi. Demak, har 
qanday shum taqdir va qismat pokiza, mard, ma’naviy barkamol inson 
ma’naviyatini buza olmaydi, balki mustahkamlaydi, chiniqtiradi. 
Yuksak darajadagi ma’naviyatga ega inson fidoyilik, jasorat, mardlik, 
o‘z xalqini sevish, Vatanni qadrlash, ajdodlari bilan faxrlanish kabi 
olijanob fazilatlari bilan ajralib turadi. Insonning insonligi, birinchi 
navbatda, uning ma’naviy-axloqiy jihatdan barkamolligi, pokligi bilan 
belgilanadi.

Ma’naviy-axloqiy barkamollikning asosiy qirralariga yuqorida 
aytilganlardan kelib chiqib, quyidagilarni kiritish mumkin: ota-onasi, 
farzandlari, qarindoshlari, xullas, butun oila a’zolari, qo‘ni-qo‘shnilari, 
mahalla-ko‘yi, qishloqdoshlari va butun mamlakat xalq farovonligi

haqida qayg‘urishi, tevarak-atrofdagi insonlar unga kerak bo‘lganligi 
singari o‘zi ham ularga kerakli bo‘lishga intilishi, odob-axloqi, fe’l- 
atvorini yoqimli qilishni insoniy burch deb hisoblashi, ota-bobolardan, 
ajdodlardan yodgor bo‘lib qolgan madaniy merosni qadrlashi, milliy 
qadriyatlarni e’zozlash va ularga sodiq bo‘lib qolishi, vatanparvarlik, 
xalqparvarlik, insonparvarlik tuyg‘ularining barqaror bo‘lishi, o‘zaro 
muomala-munosabatda o‘rnak bo‘lishga moyillik, birovning og‘irini 
yengil qilishni odat qilishi, umumxalq ma’qullagan va hukumat 
tomonidan qonuniy qabul qilingan Konstitutsiyani hurmat qilishi va 
unga sadoqat namunalarini amalda ko‘rsatishi, Vatanni himoya qilishi, 
boshqacha aytganda, harbiy-vatanparvarlik tuyg‘ulari bilan yashashi, 
diyonat va adolat, mehr-shafqat va ezgulikni himoya qilishi, va’daga 
vafoli bo‘lishi va boshqalar kiradi. Ma’naviy-ma’rifiy barkamollikning 
qirralari va mezonlari qatoriga mustaqillik tafakkuri va milliy iftixor 
ham kiradi. Ma’naviy-ma’rifiy barkamollikning qirralaridan biri milliy 
iftixordir. Milliy g‘urur bu milliy iftixordir. Milliy g‘urur o‘z xalqining 
bir necha ming yillar davomida yaratib kelgan barcha moddiy va 
ma’naviy boyliklari, tarixiy merosi, urf-odatlari, an’analari, odob-axloqi, 
turmush tarzi, yuksak ma’naviyati, barcha tarixiy yutuqlari va 
saboqlariga cheksiz hurmat va e’zoz bilan munosabatda bo‘lish, 
avaylab-asrashdir.

O‘z xalqining tarixini, milliy qadriyatlarini, tilini, istiqbol manfa- 
atlarini bilmagan, qadrlamagan, milliy mansubligini unutgan, o‘z 
millatining istiqboli uchun qayg‘urmaydigan, kurashmaydigan kishilarda 
milliy g‘urur ham, millat bilan faxrlanish ham, millatparvarlik ham 
bo‘lmaydi. Bunday kishilarni ma’naviy barkamol inson deya olmaymiz. 
Mustaqillik ruhida yangicha fikrlaydigan fozil, komil inson, eng avvalo, 
fuqarolik burchini a’lo darajada his etadigan shaxs bo‘lishi darkor. 
Sodda qilib aytganda, har qaysi komil inson, har birimiz: «Shu davlat, 
shu jamiyat menga nima berdi?» deb emas, balki: «Men o‘zim 
Vatanimga, el-u yurtimga nima berdim?» deb o‘ylashimiz va har dam 
shu aqida bilan yashashimiz kerak.

Mustaqil O ‘zbekistonning bundan keyingi taraqqiyot yo‘li bozor 
iqtisodiyoti m unosabatlari yo‘lidan borish

Mazkur mavzuning birinchi masalasi bayonida asosiy e’tiborni 
mustaqil O‘zbekistonning iqtisodiy, ijtimoiy-siyosiy, ma’naviy 
taraqqiyot borasida tanlab olgan bozor iqtisodiyoti yo‘lining to‘g‘riligi,

hayotiyligi masalasiga, bu borada erishilgan yutuqlar va hal etilishi 
lozim bo‘lgan muammolarga qaratish lozim.

Ishlab chiqarishning o‘sishi va kishilar, mamlakatlar o‘rtasidagi 
aloqalar bozor munosabatlarini keltirib chiqargan. O‘rta Osiyoda bozor 
munosabatlari qadim zamonlardan boshlab shakllangan. Tarixiy 
hujjatlarning guvohlik berishicha, bundan ming yillar muqaddam 
Buxoro va Xiva savdogarlari odamlar ko‘zini quvnatib, hayron 
qoldirgan tovarlar va buyumlarni Hindiston va Xitoyga, Rossiya va 
G‘arbiy Yevropa mamlakatlariga yetkazib borganlar. O‘rta Osiyoda 
bozor munosabatlarining qadimdan rivoj topganiga «Buyuk ipak yo‘li» 
yaqqol misol bo‘la oladi. Shunday ekan, hozirgi zamon tilida 
ishlatilayotgan bozor iqtisodi va uning mohiyati nima? Uni qisqacha 
ifodalaydigan bo‘lsak, u quyidagilarni anglatadi:

O‘zbekiston mustaqillikka erishgandan so‘ng u qaysi yo‘ldan borishi 
kerak, degan masala oldimizda ko‘ndalang bo‘lib turdi. Yurtboshimiz 
Islom Karimov mustaqillikka erishishimizning birinchi kunlaridanoq 
jahondagi turli mamlakatlarning tajribalarini chuqur va har tomonlama 
o‘rganib, mustaqil O‘zbekistonning bundan keyingi taraqqiyot yo‘li 
bozor iqtisodiyoti munosabatlari yo‘lidan borish ekanligiga qat’iy 
ishonch hosil etdi.

Iqtisod, ma’naviyat va ma’rifatning o‘zaro chambarchas bog‘liq 
ekanligini bizning ota-bobolarimiz to‘g‘ri tushunib yetganlar. Shunga 
tayangan holda ular komil, ma’naviyati yuksak inson haqida butun bir 
axloqiy talablar majmuasini, boshqacha aytganda, axloq kodeksini 
ishlab chiqqanlar. Undagi asosiy o‘zak, jihat kishi qalbida haromdan 
hazar, nopoklikka, adolatsizlikka nisbatan murosasiz isyon bo‘lishi, 
bozor munosabatlarida insof va diyonat, xaridorga munosabatda 
samimiylik, yumshoq muomala, xaridor ko‘nglini topishga intilish asos 
qilib olingan.

Ma’naviyat va ma’rifatli, iymonli kishilargina o‘zining halol-pok 
mehnati bilan boylik yaratuvchi, izlanuvchi, insofli, mehnatsevar, 
tadbirkor, el-yurt dardiga malham bo‘luvchi haqiqiy vatanparvar bo‘ladi. 
Shunday fuqarolarga ega bo‘lgan mamlakat, jamiyat iqtisodiy taraqqiyot 
pog‘onalaridan uzluksiz yuqoriga ko‘tarilib boradi.

Mustaqillik yillari O‘zbekistonda barqarorlik va tinchlik, fuqarolar 
osoyishtaligi va millatlararo totuvlik saqlanib turibdi. Yaxshi 
qo‘shnichilik va insonparvarlik o‘zbeklar tabiatidagi tug‘ma milliy va 
diniy fazilat hisoblanadi. Barcha zamonlarda O‘zbekiston ko‘p millatli 
davlat bo‘lib kelgan va kelajakda ham shunday davlat bo‘lib qoladi.

O‘zbekistonda 100 dan ziyod millat va elat vakillari bo‘lgan 30 million 
kishi yashaydi. Tinchlik, ijtimoiy totuvlik va adolat g‘oyalari bizning 
ajdodlarimiz qoldirib ketgan ma’naviy meros hisoblanadi.

M amlakatda barqarorlik  va qonunlar ustuvorligi

Ma’naviyat taraqqiyotida davlat tomonidan olib boriladigan 
siyosatning roli nihoyatda kattadir, qaysi mamlakatda ma’naviyat va 
ma’rifatni ko‘tarish, u haqida g‘amxo‘rlik qilish davlat siyosati 
darajasiga ko‘tarilgan bo‘lsa, o‘sha mamlakatda tinchlik, barqarorlik 
vujudga keladi, ilm-fan, ma’rifat va madaniyat rivojlanadi. Bu o‘z 
navbatida mamlakat oldida turgan turli eng murakkab muammolarni 
ham hal etish imkonini yaratadi.

Ma’naviyat, ma’rifat va siyosatning o‘zaro bog‘liqligi masalasi 
ustida to‘xtalishdan oldin siyosatning mohiyatini ochib berish lozim.

Davlat taraqqiyparvar, insonparvar, ma’rifatparvar siyosat olib 
borishni maqsad qilib olgan va unga amal qilgan bo‘lsa, u, albatta, tashqi 
siyosatda ham o‘zga xalqlarning yerlarini tortib olish, ularni asoratga 
solish, talonchilik qilish kabi tajovuzkor siyosatni emas, balki barcha 
davlatlar bilan tinch-totuv yashash, o‘zaro hamkorlik qilish siyosatini 
olib boradi. Tashqi siyosatda bunday yo‘lni tutgan davlatlar qurollanish 
uchun ketadigan xarajatlarni mamlakatning ma’naviy va ma’rifiy 
rivojlanishiga sarflaydi.

O‘z navbatida fuqarolarning yuksak ma’naviyatga va ma’rifatga ega 
bo‘lishlari mamlakatning har tomonlama rivojlanishiga o‘zining ijobiy 
ta’sirini ko‘rsatadi.

Ma’naviyat va ma’rifatga tayangan mamlakatda tinchlik, barqarorlik 
hukmron bo‘ladi va u taraqqiy qilib boraveradi. Ma’naviyati va ma’rifati 
yuksak xalqning davlati ham har tomonlama yuksalib boraveradi. 
Ma’naviyat va huquq bir-biri bilan bog‘liqdir. Jamiyat, davlat doirasida 
huquq normalarining belgilanishi odamlarning qaysi darajada 
ma’naviyatga ega bo‘lishlariga bog‘liqdir. Mamlakat miqyosida qabul 
qilinadigan konstitutsion qonunlar va boshqa normativ hujjatlarning 
darajalari shu mamlakat fuqarolarining ma’naviyati va siyosiy 
madaniyatini ifoda etadi.

Har bir fuqaroning o‘z huquq va burchlarini bilishi, unga amal qilishi 
jamiyat hayoti uchun, mamlakatda barqarorlik va qonunlar ustuvorligini 
ta’minlashda katta amaliy ahamiyatga ega.

40



Mamlakatimizda ma’naviyatimizning muhim omili sifatida milliy 
tilimizning yoshlarimiz tomonidan chuqur o‘zlashtirilishi, uning 
chinakam davlat maqomini olishi zarurligi muntazam ta’kidlanib 
kelinmoqda. Haqiqatda bu borada juda katta ishlar amalga oshirildi.

Ma’naviyat hokimiyat tizimida turli tabaqa, turli toifadagi aholining 
umumiy manfaatlarini o‘zida mujassam etib, ularning bir mamlakat 
fuqarosi sifatida umumiy ehtiyojlarini qondirishning muhim omili 
sanaladi.

O‘zbekistonning birinchi Prezidenti Islom Karimov asarlarida 
milliy istiqlol g‘oyasining ilmiy-nazariy asoslanishi

Istiqlolning qo‘lga kiritilishi, kompartiya barham topib, chirkin 
ideologiyasining tarix axlatxonasiga uloqtirilishi, qizil imperiyaning 
chok-chokidan so‘kilishi, mustaqillik deb atalmish buyuk ne’matning 
qo‘lga kiritilishi xalqimizga o‘z taqdirini o‘zi belgilash, o‘z yo‘lini 
tanlash imkonini berdi.

Nega m afkura masalasi kun tartibiga qo‘yildi? Mustaqillikka 
erishish buyuk ijtimoiy baxtimizning boshlanishidir xolos, ammo 
mustaqillikka erishishdan uni asrab qolish qiyinroq kechishi, uni 
imkoniyatdan voqelikka aylantirish, yangi davlat, yangi jamiyat 
asoslarini barpo etish, o‘z yo‘lini tanlab olish, turli imtihon-u 
sinovlardan o‘tish, mustaqillik mafkurasini yaratish zarurligini kun 
tartibiga qo‘ydi. Bu haqda Islom Karimov shunday yozadi: «Oldimizga 
qo‘ygan olijanob maqsad-muddaolarimizga yetish, eski mafkuraviy 
asoratlardan batamom xalos bo‘lish, g‘oyaviy bo‘shliq paydo 
bo‘lishiga yo‘l qo‘ymaslik, begona va yot g‘oyalarning xurujidan 
himoyalanish, bunday tajovozlarga qarshi tu ra  oladigan har 
tomonlama barkam ol insonlarni voyaga yetkazish zaruriyati 
xalqimiz va jamiyatimiz m anfaatlarga mos yangi mafkurani taqozo 
etmoqda» («Milliy istiqlol g ‘oyasi» o‘quv risolasi, T, 2000-yil so‘z 
boshi). Shunday qilib milliy mustaqillik O‘zbekistonning istiqlol 
mafkurasini nazariy jihatdan ishlab chiqish, uni xalq orasida keng 
targ‘ib-u tashviq qilish, har bir fuqaro ongiga mustaqillik mafkurasining 
mazmun va mohiyatini singdirish, istiqlol yo‘liga mos va xos o‘zbek 
milliy mafkurasini ilmiy asosda yaratishni talab qilardi. Ammo bu o‘sha 
vaziyatda oson ish emasdi. Islom Karimov bu yerda O‘zbekistonning 
bosh mafkurachisi sifatida muammoni o‘z vaqtida anglab yetdi va kun 
tartibiga qo‘ydi.

M afkura masalasini kun tartibiga qo‘yilishida Islom Karimov- 
ning roli qanday bo‘ldi? Mamlakatimiz mustaqillikka erishgach, Sobiq 
Ittifoq tuzumining kirdikorlari, yovuzliklari, mohiyati ravshanlashib, 
mustabid tuzumning mafkurasi va uning yolg‘on g‘oyalarining avra- 
astari to‘liq namoyon bo‘ldi. Xuddi ana shu jarayonda O‘zbekistonda 
qurilayotgan yangi jamiyatda biror bir partiya, tabaqa, ijtimoy guruh 
yoki toifaga, ularning mafkurasiga imtiyoz berilmadi. O‘tish davridagi 
mafkura borasidagi olib borilgan bu tarzdagi davlat siyosatini kimlardir 
mafkuradan butunlay voz kechish tarzida tushungan, kimlardir 
«jamiyatga m afkura kerakmi?» deya savollar qo‘yayotgan, sho‘ro 
mafkurasidan yurakzadalik kayfiyatidagi bir qism kishilar esa mafkurani 
tilga olmaslikka harakat qilayotgan paytda jamiyatga mafkuraning 
zarurligi, mustaqillik mafkurasini yaratishning ahamiyati, mafkurani 
inkor etish mafkurasizlikka olib borishi va shu sababli kun tartibiga 
milliy istiqlol g‘oyasini ishlab chiqish, shakllantirish masalasining Islom 
Karimov tomonidan qo‘yilishi katta bir jasorat, ayni paytda hodisa edi. 
Bunda u nafaqat O‘zbekistonda, balki ko‘pgina sobiq Sovet 
respublikalari xalqni birlashtiruvchi, uyushtiruvchi omil bo‘lmish 
mafkurani but-butun inkor etish haqida gapirayotganda, siyosatini 
yuritayotganida yagona milliy g‘oyaga ega bo‘lmaslik, mafkuraviy 
bo‘shliqqa yo‘l qo‘yish mafkuraviy mustabidlikdan ko‘ra xavfliroq 
ekanligini, yangi davlatning butun tizimi, uning boshqaruvi va siyosati, 
birinchi navbatda, umumiylik manfaatlariga javob beruvchi aniq 
ta’riflangan mafkura asosida qurilishini ko‘rsatib bergan edi. Demak, 
atrofidagilar jamiyat uchun g‘oya, mafkura kerakmi, degan savolni 
qo‘yayotgan paytda, ko‘pchilik ushbu masalani chetlab o‘ta boshladi. 
Islom Karimov O‘zbekiston Respublikasi Oliy Kengashining 1992-yil 2- 
iyulda bo‘lib o‘tgan 10-sessiyasida xalqni yakdil qiladigan, 
uyushtiradigan mustaqillik g‘oyasi atrofiga birlashishga chaqirar ekan, 
«ana shu maqsad, ana shu g‘oya atrofida birlashsak, aslo xor 
bo‘lmaymiz...» deydi.

Prezident Oliy Kengashning 1993-yil 6-may kuni bo‘lib o‘tgan 12- 
sessiyada so‘zlagan nutqida «Oldimizda turgan eng muhim masala bu
-  milliy istiqlol mafkurasini yaratish va hayotimizga tatbiq etish» 
ekanligini ko‘rsatib berdi. Islom Karimov milliy mafkurani, mustaqillik 
g‘oyasini ishlab chiqish haqida yozuvchilar, olimlar, ijodkorlar, ziyolilar 
bilan qilgan bir necha suhbatlarida kun tartibiga qo‘yadilar. Ammo 
milliy istiqlol g‘oyasining asosiy g‘oyalari, tamoyillari, maqsad va 
vazifalari nimalardan iborat ekanligini Islom Karimovning o‘zi nutq va

maqolalarida ko‘rsatib beradi. Islom Karimov dastlab milliy istiqlol 
g ‘oyasini «O‘zbekiston -  kelajagi buyuk davlat» degan iborada 
ifodaladi. Milliy istiqlol g ‘oyasining mazkur shaklda ifodalanishi zinhor 
O‘zbekistonning buyuk davlatchilikka, kimlar ustidandir hukmronlikka 
da’vo qilayotganini bildirmaydi. Balki xalqimizning ruhiyatini 
ko‘tarishga, unga o‘tmishda ota-bobolarimiz jahon ilm-fani va 
madaniyatiga, umuman insoniyat tamadduniga munosib hissa 
qo‘shganligini ko‘rsatib, uning ongiga o‘tmishda buyuk yutuqlarni 
qo‘lga kiritgan xalq kelajakda ham bunga qodir degan fikrni 
singdirishga va farovon, erkin turmushni yaratishga safarbar qilishga 
qaratilgan. Bu g‘oya xalqimizni jipslashtirishga, birlashtirishga, o‘z 
kuchiga ishonchni mustahkamlashga xizmat qiladi. Yurtboshimiz 
shundan so‘ng milliy g‘oyani «Bizdan ozod va obod Vatan qolsin» 
deya yanada aniq va soddalashgan ifodada ilgari surdi. Mazkur ifoda shu 
aziz Vatan barchamizniki, uning mustaqilligini ko‘z qorachig‘iday 
avaylab asrash, har tomonlama rivojlantirish, jahon hamjamiyatiga teng 
huquqli a’zo bo‘lish, kelajak avlodga obod Vatan qoldirish lozim degan 
mazmunni o‘z ichiga olgan edi. «Bizdan ozod va obod Vatan qolsin» 
g‘oyasi jamiyat kuch-g‘ayratini oliy maqsad sari yo‘naltirish bilan bir 
qatorda mustaqillikka tahdid soluvchi ichki va tashqi xavf-xatarlarga 
qarshi faol kurashish, milliy jipslikni yanada kuchaytirish lozimligiga 
e’tibor qaratdi.

Mamlakatimizda amalga oshirilayotgan islohotlarning pirovard 
maqsadi nimaga qaratilgan? Insonga! Barpo etilayotgan yangi 
jamiyatning insonparvarlik mohiyati, amalga oshirilayotgan iqtisodiy, 
ijtimoiy, siyosiy islohotlarning pirovard maqsadi inson ehtiyojlarini 
qondirish ekanligi milliy g‘oyada aks etmasligi mumkin emas edi. Shu 
sababli Islom Karimov «Islohotlar islohotlar uchun emas, balki inson 
uchun» der ekan, milliy istiqlol g‘oyasini asosiy tamoyili bo‘lmish 
insonparvarlik tamoyilini ilgari suradi. «O ‘z mustaqil fikriga ega 
bo‘lgan, o‘z kuchiga, o‘zi tanlagan yo‘lning to‘g‘riligiga ishongan 
inson doimo kelajakka ishonch bilan qaraydi», -  degan edi Islom 
Karimov. Milliy istiqlol g‘oyasini rivojlantirib borib, Islom Karimov 
«Ozod va obod Vatanda erkin va farovon yashash» fikrini ilgari 
suradi. Bu iborada nafaqat mamlakat, jamiyat manfaatlari, shuningdek, 
alohida inson manfaatlari ham aks etgan. Boshqacha aytganda, bu fikrda 
jamiyat va inson manfaatlari uyg‘un holda ifodalanadi. Islom Karimov 
milliy mafkurani yaratish borasida olimlarni insoniyat tarixiga ham 
murojaat qilishga undab shunday deydi: «Men milliy m afkura

xususida bosh qotirayotgan olimlarimiz, m a’naviyat va m a’rifat 
sohasi xodimlariga yer yuzida insoniyat va davlatchilik paydo 
bo‘lganidan buyon shakllangan jamiyatning rivojlanish qonuniyat- 
larini teran o‘rganish, kishilik tarixining yuksalish va tanazzul 
davrlarini, taraqqiyotni ana shu inqirozlardan omon saqlab 
qoluvchi ijtimoiy-ma’naviy omillarni har tomonlama tadqiq etgan 
holda biron xulosaga kelishni tavsiya etgan bo‘lar edim» (Qarang: 
Vatan saodati. T, Sharq, 1998, 147-bet) Islom Karimov tarixchi olimlar 
bilan qilgan suhbatda yangi tariximizni yaratish vazifasini qo‘yar ekan, 
busiz yangi milliy mafkurani munosib tarzda yaratib bo‘lmasligini, 
milliy mafkuramizning tarixiy ildizlarini nimalar tashkil etishiga 
e’tiborni qaratadi: «Avesto» bizning ildizimiz emasmi? Xorazm 
madaniyati bizning ildizimiz emasmi? Qadim turkiy til toshbitiklar 
bizning ildizimiz emasmi? Alpomishni zarra-zarra  o‘rgansak, unda 
emasmi bizning ildizimiz? Alp E r To‘nga, Afrosiyob bizning 
ildizimiz emasmi?

Islom Karimov mafkuraviy masalalarni hal qilish, yechish, ishlab 
chiqish, yaratish haqida gapirar ekan, o‘zining butun ijtimoiy-siyosiy 
faoliyatida ma’naviyat masalasiga juda katta e’tibor qaratganini aytish 
lozim. Shu sababli haqli ravishda Islom Karimovni O‘zbekistonda 
ma’naviyatning bosh homiysi deb e’tirof etishadi. «Millat, davlat, 
jam iyat taqdiri hal bo‘layotgan pallada o‘zligimizni anglash, 
m a’naviy ildizlarimizni unutmaslik yo‘lini tanladik», - deydi Islom 
Karimov.

O‘tish davrida qiyinchiliklar bo‘ladi, qorin g‘amini tinchitish 
mumkin, ammo mafkuraviy parokandalikning oldini olish, ma’naviy 
kemtiklikdan chiqish katta kuch va bardosh talab etadi. Hatto bugungi 
kunimizda ham, istiqlol yutuqlari, natijalari yaqqol namoyon bo‘lib 
turgan paytda ham ba’zi keksa avlod ongida eski dunyoqarash sarqitlari 
saqlanib qolganligi, undaylar mustaqillikni moddiylik bilan baholashini 
eshitib qolamiz. Islom Karimov 1993-yil aprel oyida bir guruh 
yozuvchilar bilan qilgan suhbatida shu masalaga e’tiborini qaratib, 
«Mustaqillik faqat non bilan choy emas, u avvalo, m a’naviyat, ya’ni 
odamni odam qiladigan, millat qiladigan tushuncha ekanini va uni 
«odam lar ongiga singdirish» zarurligini» aytgan edi.

Yangi davlat va jamiyat yo‘l tanlashning murakkab chorrahalarida 
turgan bir paytda imkoniyatlarni to‘g‘ri baholay olish, mamlakatning 
kelajagini hayolparastlarcha emas, balki yetuk donolik bilan belgilash 
talab qilinadi. Murakkab sharoitda Islom Karimov shunday yo‘l tutdi.

Prezidentimizning iqtisodni siyosatdan ustuvorligi, davlat bosh 
islohotchi ekanligi, o‘tish davrida aholining ijtimoiy muhofazasini 
kuchaytirish, qonunning ustuvorligi va islohotlarni bosqichma-bosqich 
amalga oshirish to‘grisidagi taraqqiyot konsepsiyasining to‘g‘ri 
ekanligini vaqt ko‘rsatdi. Shunday qilib «o‘zbek modeli» ning g‘oyaviy 
asosi sifatida yuzaga kelgan jamiyatimizning yangi mafkurasi istiqlol 
ruhi va uning mohiyatidan oziqlanib dunyoga keldi.

M afkura masalasining kun tartibiga qo‘yilishi

Istiqlol mafkurasining bosh tamoyillarini belgilab, uni tobora 
shakllantirib borayotgan hamda bu sohada olimlar, siyosatchilar va ijod 
ahli uchun yo‘nalishlar berayotgan bosh islohotchi -  Prezidentimiz 
Islom Karimovning o‘zidir.

Oktabr to‘ntarishidan keyin jadidlar va taraqqiyparvar ziyolilar 
shakllanib borayotgan bugungi mafkuramizni orzu qilgan edilar, 
ularning orzulari orzuligicha qolib ketdi.

Qizil imperiyaning sho‘rolarga xos, ya’ni har qanday milliy tuyg‘uni 
tahqirlovchi mafkurasi, zo‘ravon tizimning g‘oyasi oxir-oqibat o‘z- 
o‘zini yemirdi va inkor etildi.

Inson o‘ylamasdan, fikr qilmasdan yashay olmagani singari jamiyat 
ham muayyan g‘oyalarsiz, nazariya va mafkuralarsiz mavjud bo‘la 
olmaydi. Har qanday jamiyatda o‘ziga xos ravishda muayyan g‘oyalar 
yuzaga keladi. Ayni shu g‘oyalar jamiyatning olg‘a ketishi yoki 
depsinishi, taraqqiy etishi yoki ortga ketishiga sabab bo‘ladi. Sovet 
tuzumi va unga mos mafkurasini inkor qilgan O‘zbekiston ham 
mustaqilligini e’lon qilgach, o‘z taraqqiyot yo‘lini ifoda etuvchi milliy 
istiqlol g‘oyasi yuzaga keldi. Ushbu g‘oyani ilmiy-nazariy va 
metodologik asoslarini Prezidentimiz I.Karimov o‘z asarlarida, suhbat 
va nutqlarida ishlab chiqdi va e’lon qildi.

Xo‘sh milliy istiqlol mafkurasi qanday bo‘lishi kerak? 
Mustaqillik yillarida jamiyatimiz a’zolarining dunyoqarashi, fikrlash 
tarzida teran o‘zgarishlar ro‘y berdi. Mustaqillik mafkurasi xalqimizni 
birlashtiradigan, bunyodkorlik faoliyatiga safarbar etadigan, uning ezgu 
maqsadlari va manfaatlarini o‘zida ifoda etishi zarur edi. «Bu mafkura,
-  deydi Islom Karimov -  xalqni xalq, millatni millat etadigan, uning 
sha’ni-sharafi, or-nomusi, ishonch-e’tiqodini ifodalaydigan jam iyat
imizning o‘ziga xos taraqqiyot yo‘li, turm ush tarzi, tub 
manfaatlariga tayangan holda mutassil rivojlanib, takomillashib

boradigan g‘oyalar tizimidir». Ta’bir joiz bo‘lsa, milliy mafkura 
o‘tmish va kelajakni bog‘lab turuvchi ko‘prik, oliy maqsad sari yo‘lni 
yoritib turuvchi mayoqdir. Oliy maqsadimiz milliy istiqlol g‘oyasida o‘z 
ifodasini topgan bo‘lib, bu -  yurtimizda ozod va obod vatan, erkin va 
farovon hayot, huquqiy-demokratik jamiyatni barpo etishdir, -  deydi 
Islom Karimov.

E’tiborni mustaqillik va mafkura tushunchalariga, ularning 
aloqadorligiga qaratsak. M ustaqillik m a’naviyat va mafkuraning 
birligi, ularning bir-birini taqazo qilish zaruriyatining sabablari 
nimada? Mustaqillik nima? Mustaqillik, avvalo, boqimandalik, tobelik 
va qaramlikdan ozodlikdir. Ozodlikni his qilish. Bir donishmand aytgan 
ekan: «o‘zining qul ekanligini anglagan qul yarim ozoddir». Kechagi 
tuzumni sog‘inib, eslaydigan yo‘qmi? Shundaylar o‘zini qul 
ekanliklarini, qul bo‘lganliklarini bilishadimi? Mana shu qullikni 
anglash ma’naviyatdir. Mustaqillik bu ozodlik dedik. Ozodlik esa 
anglangan zaruriyatdir. Ana shu ozodlikni anglash -  ma’naviyatdir. 
Anglangan zaruriyat bu iqtisodiy-ijtimoiy, siyosiy, huquqiy va ma’naviy 
jihatdan o‘z qadr-qimmatini belgilayotgan, o‘z «Men» ini anglayotgan 
xalqimizning hayotiy ehtiyojidir. Mustaqillik anglangan zaruriyat ekan, 
demak, u ma’naviyatdan boshlanadi. Mustaqillik va ma’naviyatning 
birlik dialektikasining sababi shundaydir. Mustaqillikning buyuk 
qadriyat ekanligini anglash, uni hayotiy ehtiyoj va zaruriyat ekanligini 
tushunish ostida milliy o‘zlikni anglash, milliy g‘urur tushunchalari 
yotadi. Mazkur tushunchalarni bilish uchun esa milliy mafkura 
tushunchasini anglamog‘imiz zarurdir.

M afkura nima? Mafkura -  muayyan ijtimoiy guruh, qatlam, millat, 
jamiyat, davlat manfaatlari, orzu-istak va maqsad-muddaolari 
ifodalangan g‘oyaviy-nazariy qarashlar va ularni amalga oshirish tizimi. 
Unda manfaatlari ifodalanayotgan kuch va qatlamlarning o‘tmishi, 
bugungi kuni va istiqboli o ‘z ifodasini topadi. Mafkura ko‘lami, miqyosi 
va istiqboli kimlarning manfaatlarini ifoda etishi, qanday maqsadlarga 
xizmat qilishi hamda nimaga tayanganligi bilan belgilanadi. Ma’lumki, 
O‘zbekiston Respublikasi Konstitutsiyasining 12-moddasida 
«O‘zbekistonda ijtimoiy hayot, siyosiy institutlar m afkuralar va 
fikrlar xilma-xilligi asosida rivojlanadi. Hech qaysi m afkura davlat 
mafkurasi sifatida o‘rnatilishi mumkin emas», deyiladi. Bu davlat 
mafkurasiz bo‘lishi yoki mafkura kerakmi, yo‘qmi degan savolning 
qo‘yilishini bildirmaydi. Shuningdek, yakka mafkura, sinf, partiya, mulk 
va shaxs hukmronligi, jamiyat rivoji kishilik tarixida qanday oqibatlarga

olib kelishini yaqin tariximizdan yaxshi bilamiz. Prezident I.Karimov 
mustaqillikning dastlabki yillaridanoq: «M a’naviyatsiz hech qanday 
taraqqiyot yo‘q, milliy istiqlol mafkurasini ishlab chiqmog‘imiz 
zarur», -  degan ko‘rsatmani bergan edilar. Chunki mafkura bu 
istiqbolning yaratuvchisidir. Birinchi Prezidentimiz Islom Karimov 
«O‘zbekistonning o‘z istiqlol va taraqqiyot yo‘li» asaridayoq mustaqil 
O‘zbekistonni rivojlantirishning 4 asosiy ma’naviy-axloqiy negizlarini 
ko‘rsatib o‘tgandilar. Bu negizlar: 1. Umuminsoniy qadriyatlarga 
sodiqlik; 2. Xalqimizning ma’naviy merosini mustahkamlash va 
rivojlantirish; 3. Insonning o‘z imkoniyatlarini erkin namoyon qilishi; 4. 
Vatanparvarlikdir. Bu negizlar ayni paytda mustaqillik mafkurasining 
asosiy tamoyillarini tashkil etadi. Demak, umuminsoniy qadriyatlarga 
sodiqlikni mustaqilligimiz manbai deb, xalqimizning ma’naviy merosini 
kamolotga erishishning dolzarb vazifasi deb, insonda jo bo‘lgan ijodiy 
ruxga erkinlikni berishni markaziy masala deb, vatanparvarlikni ijtimoiy 
taraqqiyotimizning yo‘lchi yulduzi deb ta’riflash joizdir.

Prezident Islom Karimov «Tafakkur» jurnali bosh muharriri bilan 
qilgan suhbatlarida milliy mafkuraga ta’rif berar ekanlar, yuqoridagi 
fikrlarni rivojlantirib, milliy mafkuraning asosiy mohiyat, mazmuni va 
maqsadini ochib beradi. Ma’lumki, mafkura ma’lum jamiyatning 
ma’lum voqeligida shu davr kishilari bilan uning eng ilg‘or qismi 
tomonidan yaratilib, boyitilib, ko‘pchilik tub millat o ‘zligini aks ettirib 
keladigan ongning ko‘rinishi, millat irodasining ma’naviy aks etish 
shaklidir. Prezident «Tafakkur» jurnalidagi mushohadalarida «Hozirgi 
vaqtda qaram a-qarshi qutblar barham  topgan bo‘lsa-da, turli xil 
maqsad, m anfaatlarni ifoda etuvchi m afkuralar tortishuvi 
to‘xtagani yo‘qligi», bu tortishuvlardan ko‘zlangan asosiy maqsad esa 
«Inson, avvalambor, yoshlar qalbini egallash, muayyan mamlakat 
yoki mintaqadagi biror millat yoki xalqning ongiga, uning sezgi 
tuyg‘ulariga ta ’sir o‘tkazish, uni dunyoqarashiga bo‘ysundirish, 
m a’naviy jihatdan zaif va tobe qilish» ga qaratilganiga e’tibor berib 
hammamizni xushyorlikka chaqirgandi. Haqiqatan ham bugungi kunda 
tizimlar tugatilib, mamlakatlar o‘rtasida o‘zaro ta’sir doirasini 
kengaytirishda zamonaviy eng maqbul usul va mafkuraviy ta’sir, 
g ‘oyalar ta’siri, informatsion axborot vositasidan foydalanish bo‘lib 
qolmoqda. Kishilar ongiga ta’sir etish orqali fikr qaramligi va tafakkur 
qulligiga erishish mumkin. «Fikr qaramligi, tafakkur qulligi esa har 
qanday iqtisodiy yoki siyosiy qaram likdan ko‘ra  daxshatlidir», -  
deydi yurtboshimiz. Ushbu so‘zlar har birimiz uchun, faoliyatimiz uchun

tamal toshi bo‘lib xizmat qilmog‘i kerak. Fikr qaramligi va tafakkur 
quliga aylangan kimsa o‘zini manqurtga aylanganligini sezmaydi. Usti 
but, qorni to‘q bo‘lsa, o‘zini ozod va erkin his qilaveradi. Undan 
vatanini, tilini, qadriyatlarini tortib olishsa ham farqi yo‘q. Ana 
shundaylar biz uchun xavfli. Ularda vatanga muhabbat e’tiqodi, uni 
sevish, uning uchun xizmat qilish sadoqatidan ko‘ra o‘zining qorni 
to‘qligi va tinchligi ustunroqdir. Shu sababli hamon eski mafkura 
orziqishlari va ta’siridan chiqa olmaydiganlar yo‘qmi? «Sho‘ro 
davrining mafkurasi, kommunistik dunyoqarash, agarki aslini 
surishtirsangiz, mohiyat e’tiboriga ko‘ra  bizning turm ush 
tarzimizga, xalqimizning tabiatiga tamoman begona edi. Shunga 
qaram asdan, -  deydi I.Karimov, -  «Kishilarning ongiga m ajburan 
singdirilgan bu soxta ta ’limotning salbiy ta ’siri hanuz sezilib turadi. 
Afsuski, bu sarqitlardan hali butkul xalos bo‘la olganimiz yo‘q». 
Shuning uchun ham istiqlolga erishgan kunimizdan boshlab milliy 
mafkura, O‘zbekiston jamiyatining milliy g‘oyasini yaratish masalasi 
dolzarb bo‘lib kelmoqda.

Yoshlar tarbiyasiga va mafkurasiga katta e’tibor qaratilayot- 
ganligining sababi- bizdan (ustozlar, o‘qituvchilar, tarbiyachi va ota- 
onalar) talab qilinayotgan mas’uliyatning sababi shundaydir. 
Yoshlarimiz mana 25 yildirki, mustaqillik g‘oyasi, mafkurasi bilan 
o‘smoqda. Ular eski tuzum g‘oyasidan holidir. Shuningdek, yopirilib 
kelayotgan informatsion o‘sishda, tashqi axborotlar, ba’zan sezilmas 
axborotlar tashviqoti va ta’siridan yoshlarni himoya etish, ogohlantirish, 
sergak bo‘lishni davr talab etyapti. Prezident «Tafakkur»dagi 
suhbatlarida «Qayerdaki mafkuraviy bo‘shliq vujudga kelsa, o‘sha 
yerda begona m afkura hukmronlik qilishi tayin» -  deydi. Afsuski, 
islohotlar, buyuk o‘zgarishlar jarayonida hayotning mafkuraviy sohasi, 
ayniqsa, yoshlar tarbiyasi masalasida ba’zi bo‘shliqlar yuzaga kelganini 
bugun hayotimiz ko‘rsatdi. Tarixiy qonuniyat shundan dalolat beradiki, 
har qanday jamiyatda umrini o‘tab bo‘lgan g‘oya, aqida yoki mafkura 
taraqqiyot nuqtayi nazaridan inkor etilar ekan, u yerda yangi bir g ‘oya, 
ilg‘or bir fikrning shakllanishiga ehtiyoj tug‘iladi. Bu ehtiyoj teran 
anglab yetilmagan hollarda esa g‘oyaviy bo‘shliq yuzaga keladi. Lekin 
tabiatda bo‘shliq bo‘lmagani kabi mafkura sohasida ham bo‘shliqqa yo‘l 
qo‘yib bo‘lmaydi. «Shunday holat yuz bergan taqdirda bo‘sh qolgan 
m afkura maydonidan bizga begona, orzu-intilishlarimizga mutlaqo 
yot g‘oyalar o‘rin egallashga urinishi, shubhasiz». Bunday holatning 
oldini olish uchun mamlakatimizda mustaqillikning dastlabki yillaridan

boshlab ko‘pgina ishlar amalga oshirildi. Lekin mana shunday sharoitda 
xalq va davlatning ezgu maqsadlariga yot va begona bo‘lgan g‘oyalar 
jamiyat hayotiga o‘z ta’sirini o ‘tkazishga urinishi muqarrar. Ayniqsa, 
g ‘oyaviy beqarorlik hukmron bo‘lgan joyda mafkuraviy tahdid 
kuchayadi. Aholining keng qatlamlari, xususan, yoshlarning ongini 
egallashga urinishlar ortib boradi. Islom Karimov «O‘zbekiston XXI 
asr bo‘sag‘asida: xavfsizlikka tahdid, barqarorlik  shartlari va 
taraqqiyot kafolatlari» asarida jamiyatimiz hayotiga jiddiy xavf 
tug‘dirayotgan mafkuraviy tahdidlar nimalar ekanligini ko‘rsatib beradi. 
Bular: islom xalifaligini tiklab, uning bayrog‘i ostida musulmon 
xalqlarini birlashtirishga qaratilgan intilishlar; yosh, mustaqil davlatlarni 
qaytadan Sobiq Ittifoqqa birlashtirish g‘oyasi; tariximizni, milliy 
qadriyatlarimiz va dinning mohiyatini soxtalashtirishga urinishlar; 
axloqsizlikni yoyib, xalqni ma’naviy jihatdan buzishga qaratilgan 
intilishlar; turli mafkuraviy vositalar orqali mintaqaviy va davlatlararo 
mojarolar keltirib chiqarishga qaratilgan harakatlardir. Bu tahdidlar, eng 
avvalo, oddiy insonlar qalbi va ongini zabt etishga, ularni o‘z milliy 
qadriyatlaridan, umumbashariy sivilizatsiya yutuqlaridan mahrum 
qilishga, pirovard natijasida yurtimizni o‘ziga qaram qilib olishga 
qaratilgan zamonaviy tajovuzkorlikning mafkuraviy shaklidir.

Millatimizning kuch-quvvati, o‘ziga ishonchi va istiqbolini 
belgilaydigan bosh tushuncha -  bu milliy istiqlol mafkurasidir. 
«G‘oyaga qarshi g‘oya, fikrga qarshi fikr, jaholatga qarshi m a’rifat 
bilan bahsga kirishish, olishish mumkin» degan fikr istiqlol 
mafkurasini shakllantirish va uni xalqimiz ongiga singdirish borasidagi 
ziyolilar uchun ma’rifiy bir ko‘rsatmadir. Mafkurasizlik -  e’tiqodsizlik 
demakdir. E ’tiqodsizlik esa har kimning o‘zicha yashashiga, ko‘ngil 
tusaganicha kun ko‘rishga, hayoliga kelgan ish bilan shug‘ullanishga 
olib keladi. Mafkurasizlik oxir-oqibatda odamlar ongida manqurtlik, 
qalbida, fe’l-atvorida andishasizlik xislatlarini chuqurlashtiradi.

Prezident Islom Karimov milliy mafkurani ehtiyoj darajasiga 
ko‘taradi. Konstitutsiyaning bir yilligiga bag‘ishlangan tantanali 
yig‘ilishda (1993-yil 7-dekabr) barchaning diqqat-e’tiborini ana shu 
muhim masalani hal etilishiga qaratdi va «mafkuraviy masalani hal 
etmasdan, uni amalga tatbiq etmasdan turib Konstitutsiya belgilab 
bergan m aqsadlarga erishish, u oldimizga qo‘ygan talablarga javob 
berish mushkul bo‘ladi. Yangi mafkuraning asl mazmuni -  
yangicha, erkin fikrlaydigan, mutelik va ju r ’atsizlik tuyg‘usidan 
mutlaqo holi, mustaqil insonni tarbiyalashdir», -  deb alohida

ta’kidladi. Har qanday jamiyat, davlat, ijtimoiy, iqtisodiy, siyosiy 
taraqqiyotda o‘zining aniq yo‘li, rivojlanish tamoyillariga ega bo‘lgani 
kabi milliy g‘oya, milliy mafkura sohasida ham qat’iy tamoyillarga ega 
bo‘lishi shart. «Milliy m afkura -  millatni birlashtiruvchi bayroqdir»,
-  deydi Prezident. «Bu bayroq butun O ‘zbekiston xalqining ruhini, 
g‘u ru r iftixorini, kerak bo‘lsa qudratini, orzu-intilishlarini 
mujassamlashtiradigan ulug‘ kuchdir.Davlatimizning, xalqimizning, 
el-yurtimizning maqsadi, o‘zining ulug‘vorligi, hayotiyligi va 
haqqoniyligi bilan hammamizni jalb etadigan bo‘lmog‘i lozim». 
Toki maqsad- milliy m afkura xalqni xalq, millatni millat qilaversin, 
qo‘limizda yengilmas bir kuchga aylansin». Milliy mafkura millatni 
birlashtiruvchi bayroq ekan, demak mafkuraning bosh maqsadi milliy 
birdamlikka, milliy birlikka erishishidir. Uzoq tariximizdan ma’lumki, 
har qanday zo‘ravon bosqinchilar va yurtimizda hukmronlik qilmoqchi 
bo‘lgan kuchlar yovuz niyatlarga erishish uchun, avvalo, milliy 
madaniyat va an’analarimizni yo‘q qilish, shu yo‘l bilan bizni ma’naviy 
jihatdan zaiflashtirish, kuch va qudratimizni yo‘qotishga harakat 
qilganlar. Bu haqiqatni hech qachon yodimizdan chiqarmasligimiz 
kerak. Chor Rossiyasi va Sovet mustamlakachiligi olib borgan «Suqilib 
kir va buzib tashla» siyosati ma’lum darajada milliy birlikka putur 
yetkazdi. Shu sababdan qisqa tarixiy davrda alifbomiz bir necha bor 
o‘zgardi. 20, 30, 50, 80-yillarda qatag‘on va «tozalash» larda, surgun va 
qamashlarda millat o‘z milliy birligini namoyish eta olmadi. Yangi 
mustaqillik mafkurasi shu sababdan ham millatni har qanday holat va 
sharoitda, kerak bo‘lsa har qanday tajovuzga qarshi tura oladigan, milliy 
birlikni ta’minlaydigan bayrog‘i bo‘lishi zarur. O‘zbekiston 
mustaqillikka erishgandan so‘ng garchi milliy g‘oya, mustaqillik 
mafkurasi haqida ko‘p gapirilgan bo‘lsa-da, xolis, ilmiy-metodologik 
ta’rif berilmagan edi. Islom Karimov 1998-2000-yillardagi qator 
chiqishlari: maqolalar, suhbatlar va nutqlarida e’tiborini shu masalaga 
qaratadi. Xususan, «Tafakkur» jurnalidagi «Jamiyatimiz mafkurasi 
xalqni xalq, millatni millat qilishga xizmat etsin» (1998-yil iyun), 
mavzusidagi maqolasida mafkuraning zarurligi haqida to‘xtalib, 
«M afkura, -  deydi I.Karimov -  har qanday jam iyat hayotida zarur. 
M afkura bo‘lmasa, odam, jam iyat, davlat o‘z yo‘lini yo‘qotishi 
m uqarrar. U yengilmas va, hattoki, egilmas m afkuradir. Zero, 
m afkura o‘tmish va kelajak o‘rtasidagi ko‘prikdir». Ushbu 
maqoladagi asosiy maqsad g‘oyaga qarshi g‘oya, fikrga qarshi fikr,

jaholatga qarshi ma’rifat bilan bahsga kirishish, olishish mumkinligiga 
qaratilgan.

I.A.Karimov «Turkiston» gazetasining muxbiri bilan qilgan «Biz 
kelajagimizni o‘z qo‘limiz bilan qurmoqdamiz» mavzusidagi 
suhbatlarida (1999-yil 3-fevral) esa milliy g‘oya masalalariga to‘xtalib, 
«Milliy g‘oya... u hayotning o‘zi kabi cheksiz mavzudir. Milliy 
g‘oya xalqning milliy m anfaatlaridan kelib chiqadi va uni o‘zida 
ifoda etadi», -  degan edi. Nega milliy g‘oya, milliy mafkura kun 
tartibiga chiqyapti? «Biz, -  deydi I.Karimov -  kishilar dunyo- 
qarashini boshqarish fikridan yiroqmiz, balki biz odamlarning 
tafakkurini boyitish, uni yangi m a’no va mazmun bilan to‘ldirish 
fikri tarafdorimiz. Erkin fuqaro -  ongli yashaydigan, mustaqil 
fikrga ega bo‘lgan shaxs m a’naviyatini kamol toptirish bizning bosh 
milliy g‘oyamiz bo‘lishi kerak», -  deb uqtirgan edilar. Mafkura milliy 
g‘oyani shakllantirishning asosiy sharti odamlarning tafakkuri, 
dunyoqarashini voqelikka nisbatan ta’sirini inobatga olishdir, deydi 
Prezident I.Karimov. Chunki bugun mamlakat ichidan va chetdan bizga 
ta’sir o‘tkazishi mumkin bo‘lgan mafkuraviy kuchlar, tahdidlar mavjud. 
Prezident «Turkiston» dagi suhbatlarida bu haqda to‘xtalib, birinchi xavf 
«Islom dinini siyosiylashtirish xavfidir». («Xizbu taxriri islomiya», 
«Vahobiylik») Ikkinchi xavf sobiq ittifoq g‘oyasi «Rossiya-Belorus 
ittifoqi» atrofidagi gaplar. Yana bir xavf -  bu o‘zbek tarixini 
soxtalashtirish g‘oyasidir. Bu xavflarning aniqligini 1999-yil 16- 
fevraldagi Toshkentdagi voqealar ko‘rsatib berdi. Shundan so‘ng 
Prezident O‘zbekiston milliy axborot agentligi muxbiri bilan qilgan 
«Hushyorlikka da’vat» maqolasida mafkurada diniy e’tiqodning 
ahamiyati, diniy tarbiyaning o‘rni, diniy ekstremizm va tahdidlarning 
mohiyatini anglab yetishga, eng muhimi milliy mafkura asosida 
xalqimizni birlashtirish, yanada jipslashtirish (1999-yil iyun) masalasini 
ilgari surdi.

Islom Karimov faylasuf, tarixchi, siyosatshunos, sotsiolog, pedagog, 
psixolog va adabiyotshunos olimlar, jurnalistlar va taniqli adiblar, 
jamoat tashkilotlari vakillari bilan Oqsaroy qarorgohida milliy mafkura 
masalalariga bag‘ishlab o‘tkazilgan yig‘ilishda (2000-yil 6-aprel) 
e’tiborni milliy mafkuraning asosiy masalalari nimalardan iborat 
bo‘lishiga qaratdi. Bunda birinchidan, har qanday davlat yoxud jamiyat, 
albatta, o‘z milliy g‘oyasiga suyanishi va tayanishi kerakligi; 
ikkinchidan, o‘tish davrida to‘siqlar, g‘ovlar bo‘lishi, qiyinchiliklar va 
xavflardan xalqimizni og‘ishmay kelajak sari yetaklovchi, maqsad sari

51



undovchi sifatida mafkuraning kerakligi; uchinchidan, shakllanayotgan 
yosh avlodni qanday g‘oya va mafkura bilan tarbiyalash masalasi; 
to‘rtinchidan, tarbiyaviy-axloqiy masalalarda, ma’naviy hayotda o‘z 
yo‘limizni yo‘qotmaslik uchun ham, mafkuraviy bo‘shliqqa yo‘l 
qo‘ymaslik uchun ham milliy g‘oya va mafkuraning kerakligi; 
beshinchidan, milliy g‘oya va mafkura xalqimizga o‘zligini anglashga, 
qadriyatlarni hurmat qilishga, milliy g‘ururni his qilish uchun ham 
kerakligi; oltinchidan, milliy g‘oya va mafkura xalqimizning butun 
o‘tmish qadriyatlarini hisobga olgan holda yurt tinchligi, vatan ravnaqi, 
xalq manfaati va farovonligi yo‘lida xizmat qilmog‘i kerakligi; 
yettinchidan, milliy mafkura hech qachon davlat mafkurasi darajasiga 
chiqmasligi kerakligi masalasi. Islom Karimov ushbu suhbatda 
mutaxassis olimlar oldiga milliy istiqlol g‘oyasini yaxlit nazariya, 
konsepsiya sifatida ishlab chiqish masalasini qo‘ydi.

Islom Karimovning navbatdagi maqolasi 2000-yili «Fidokor» 
gazetasining muxbiri savollariga bergan «Milliy istiqlol mafkurasi -  
xalq e’tiqodi va buyuk kelajakka ishonchdir» deb nomlangan 
javoblari bo‘ldi. Bu maqolada Islom Karimov milliy mafkura har qanday 
jamiyatni sog‘lom, ezgu maqsadlar sari birlashtiruvchi, uning o‘z 
muddaolariga erishish uchun ma’naviy-ruhiy kuch-quvvat beradigan 
poydevor ekanligini alohida uqtirib o‘tadi. Shuningdek, yurtboshimiz 
hozirgi kunda o‘z ta’sirini o‘tkazishga urinayotgan, ba’zi yoshlarni 
yo‘ldan chalg‘itayotgan diniy ekstremizm xavfi to‘g‘risida alohida fikr 
yuritadi. Maqolada milliy mafkura -  bu xalqning, millatning o‘tda 
yonmaydigan, suvda cho‘kmaydigan, o‘lmas e’tiqodi ekanligi 
ta’kidlanadi. Prezident I.Karimov tomonidan ilgari surilgan milliy 
istiqlol g‘oyasi va mafkurasi haqidagi tayanch tushunchalar, yo‘nalishlar 
asosida Respublikamizda yetakchi faylasuf, tarixchi va siyosatshunos 
olimlar tomonidan «Milliy istiqlol g‘oyasi: asosiy tushuncha va 
tamoyillar» o‘quv dasturi ishlab chiqildi. Ushbu konsepsiyani hayotga 
tatbiq etishning amaliy chora-tadbirlari mazkur fanning ta’lim tizimiga 
joriy etilgani bo‘ldi.

Rahnamo shaxs irodasi

1998-yilning may oyida bo‘lib o‘tgan Respublikamiz Oliy 
Majlisining XI sessiyasida Prezentimiz mamlakatimiz kelajagiga tashqi 
tajovuzdan ham ko‘ra tinchligimizni ichdan buzadigan kuchlar ko‘proq 
xavfli ekanligini ta’kidlab shunday dedilar: “Bu juda katta muammo.

O‘zbekistonning kelajagiga xavf solayotgan, umummaqsadlarimizni, 
orzu-niyatlarimizni barbod qilishi mumkin bo‘lgan, avlodlarimizni xavf 
ostida qoldiradigan katta tahdid bu!”

Prezidentimizning bunchalar tashvishlanib bildirgan fikrlari 
hammani ogoh qilishi, hushyorlikka chorlashi kerak.

Tinchlik-osoyishtalikni, millatlararo va ichki milliy totuvlikni 
ta’minlash, jamiyatimiz axloq normalarini himoya qilish kimning 
vazifasi, degan savol tug‘ilishi mumkin. Hozirda ko‘pchilik bu vazifani 
huquq-tartibot idoralarining vazifasi, degan bir yoqlama fikrni bayon 
etmoqdalar. Aslida bu vazifa barcha O‘zbekiston fuqarolarining 
muqaddas burchi bo‘lmog‘i zarur. Avvalambor, bu ishda ziyolilar asosiy 
rol o‘ynashlari, xalqni ma’rifat, ma’naviyat sari yetaklashlari zarur. 
Olim-u ulamosi noshud, adib-u shoiri ju r’atsiz, ziyolilari loqayd va lanj 
bo‘lgan millat oydin kelajak haqida o‘ylashi mumkinmi?

Mamlakatimiz mustaqilligining yigirma ikkinchi yilida ma’naviy- 
ma’rifiy va mafkuraviy ishlarni yanada takomillashtirish va mazmunan 
yangilash, unga yangi shakl berish ehtiyoji tug‘ilmoqda. Shuni alohida 
ta’kidlash kerakki, tarixiy taraqqiyot hech qachon silliq va ziddiyatlarsiz 
kechmagan, jumladan, mustaqilligimizning dastlabki kunlaridan boshlab 
eskilik va yangilik jaholat va taraqqiyot o‘rtasida keskin mafkuraviy 
kurash bormoqda. O‘sha ilk kunlardayoq ba’zi bir “demokratlar” 
o‘zlarining shaxsiy g‘arazli maqsadlari yo‘lida yosh davlatimizni necha 
bor fuqarolar urushiga tortmoqchi bo‘ldilar.

Faqatgina Prezidentimizning bosiqligi, xalqimizning tinchligini 
saqlash yo‘lidagi qat’iyati va jasurligi tufayli mamlakatimizda 
Tojikistondagi voqealar takrorlanmasligi kafolatlandi. Shuni 
mamnuniyat bilan ta’kidlash lozimki, o‘sha xavotirli davrda xalqimiz 
Prezidentimizni qo‘llab-quvvatladi. Xalq g‘azabidan qo‘rqqan 
gazandalar ochiqdan-ochiq isyon chiqarish yo‘lidan qaytib, pana- 
pastqamlarga bekinib harakat qila boshladilar. Ularning ba’zilari esa 
qulay vaqt kelishini poylab yotdilar. Bunday kimsalar o‘z taktikalarini 
o‘zgartirishlariga yana boshqa jiddiy obyektiv ijtimoiy-siyosiy sabablar 
ham bor edi.

Eng avvalo, mustaqillikning dastlabki kunlarida manfur sho‘rolar 
tuzumining xalq taqdiri va qalbida qoldirgan jarohatlari hali yangi edi. 
Xalqimiz sobiq Sovet tuzumi sharoitida o‘zining milliy g‘ururi va 
manfaatlari, tarixiy va ma’naviy qadriyatlari toptalganligini unutmagan 
edi. Bunday ruhiy sharoitda o‘zbek xalqining mustaqilligiga ochiqdan- 
ochiq qarshi chiqishga g‘arazli kimsalar botina olmadilar.

Mustaqilligimizning ilk kunlariga xos yana bir tarzdagi voqealarni, 
albatta, tilga olishimiz kerak. Ammo sobiq sho‘rolar tuzumi oxirgi 
damlari va o‘lim talvasasini boshidan kechirayotganligini yaxshi 
payqagan Markaz o‘sha tarixiy damlarda o‘z umrini cho‘zish uchun 
ming xil hiyla-nayranglarni ishga sola boshladi. Bu qallobliklarning 
hammasini sanab adog‘iga yetib bo‘lmaydi. Birgina o‘ylab topilgan 
“o‘zbeklar ishi” (yoki “paxta ishi”) deb atalmish eng katta va mash’um 
o‘yinning o‘zi bu tuzumning basharasini ko‘rsatishga yetarli dalildir. 
Aslida “o‘zbeklar ishi” Markazning boshqa xalqlarni ham iskanjada 
ushlab turishga va ularning “ko‘zini ochib qo‘yish”ga qaratilgan 
mudhish bir tadbiri edi.

Eng muhimi, bizning mustaqil rivojlanish yo‘liga kirganimizni 
ko‘rgan sobiq Markaz rahbarlari, yangi Rossiyadagi ba’zi bir kaltabin, 
buyuk davlatchilik shovinizmi vasvasasidan qutila olmagan siyosatchilar 
boshqa xalqlar qatori o ‘zbeklar ham baribir mustaqil ichki va tashqi 
siyosat olib borolmasdan, yana Moskvaga bosh egib keladilar, deb 
xomhayol qilgan edilar. Bunday kimsalar kam bo‘lsa-da, bizning 
oramizdan ham topilar, ammo ularning dami ichida edi.

Mamlakatimiz Prezidenti mustaqillikni siyosiy jihatdan mustah
kamlash bilan birga, birinchi navbatda uning qonuniy asoslarini yaratib 
borishga rahbarlik qildi va yil sayin bu jarayonga yangi kuch va 
mazmun bag‘ishladi.

Mustaqillikning ilk bosqichidayoq Prezidentimiz tomonidan ilgari 
surilgan ijtimoiy-iqtisodiy rivojlanishimizning mashhur besh tamoyili 
real zaminga tayanib ishlab chiqilganligini va hayotiy mazmunga ega 
ekanligini turmush taraqqiyotining o‘zi isbotladi.

Bizning yutug‘imiz yana shunda bo‘ldiki, yangi davlatimizda 
iqtisodiy-siyosiy islohotlar bilan bir qatorda, ma’naviy-ma’rifiy ishlarga 
ham ustuvorlik berildi. Zero, inson ongida, qalbida, shuurida o‘zgarish 
yasamay turib uning yuragiga ozodlik, o‘zlikni anglash tuyg‘ularini 
joylamay turib, qo‘li-oyog‘idagi qullik kishanlari butkul uzilganligiga 
uni ishontirib bo‘lmaydi, ozod va obod davlat qurish ham 
muammoligicha qolaveradi.

Shu boisdan bir necha o‘n yillar davomida toptalib, oyoqosti qilib 
kelingan milliy g‘ururimizni, ma’naviyatimizni, qadriyatimizni, buyuk 
madaniyatimizni tiklash, o‘zlikni anglashga imkoniyat yaratib berish 
davlat siyosati darajasiga ko‘tarildi. Jahon sivilizatsiyasi taraqqiy otida 
o‘zbek xalqining muhim tarixiy o‘rnini ko‘rsatishga, shu bilan birga,

mamlakatimizning xalqaro miqyosdagi obro‘-e’tiborini mustahkam- 
lashga alohida e’tibor berildi.

Bugun jahon hamjamiyatida mustaqil O‘zbekiston davlati sezilarli 
mavqega ega, Prezidentimizning nufuzli xalqaro minbarlardan ma’ruza 
qilib, ilgari surgan salmoqli fikr va takliflari yuksak siyosiy doiralarda 
alohida diqqatga sazovor bo‘lyapti, dunyoda rivojlanishning “o‘zbek 
modeli” haqida gapirila boshlangani esa, tabiiyki, barchamizning 
qalbimizni g‘ururga to‘ldiradi.

Jamiyatda vujudga keltirilgan tinchlik-totuvlik, osoyishtalik, 
millatlararo inoqlik, milliy yakdillik bizning eng katta yutuqlari- 
mizdandir. Bundan tashqari, mamlakat Prezidentining milliy xavfsizlikni 
ta’minlash sohasidagi izchil sa’y-harakatlari yutuqlarimizning asosiy 
omillaridan bo‘lmoqda. Bunday sharoitda xalqimiz mamlakat iqtisodiy 
qudratini yuksaltirish va har bir oilaning turmush farovonligini 
ta’minlashga qaratilgan yaratuvchi, ijodiy va ko‘p hollarda tadbir- 
korlikka asoslangan bunyodkorlik mehnati bilan shug‘ullanishi uchun 
keng ufqlar ochildi.

Albatta, yosh mustaqil davlatimizning ana shunday dadil qadamlari 
va uning shahdam rivojlanish yo‘liga tushib olganligi g‘arazli 
kimsalarning va “katta og‘alik” huquqidan mahrum bo‘lib, armon bilan 
yashayotgan zotlarning paytavasiga qurt tushirdi. Eng achinarlisi 
shundaki, bunday jirkanch niyatli kimsalarga o‘z oramizdan chiqqan 
ayrim munofiqlar patak-paytava bo‘lib xizmat qilmoqdalar. Ularni bir 
necha guruhga bo‘lish mumkin.

Mustaqillikning dastlabki kunlaridan boshlab demokratiyani, inson 
huquqlarining ustuvorligini “himoya qilish” niqobi ostida hokimiyatni 
qo‘lga olishga uringan, niyatlari amalga oshmagach, xorijga qochib, 
chetdagi “homiy amakilar”ining valyutasi evaziga malaylikni o‘ziga 
kasb qilayotgan kimsalar birinchi guruhga mansubdir. Ular xalqimizning 
yaratuvchilik faoliyatidan uzilib qolgan, ishlari safsatabozlik va tirnoq 
ostidan kir qidirishdan iborat. Ular na siyosat, na iqtisod bobida tayinli 
biror mutaxassislikka ega bo‘lmaganliklari holda, mamlakatimizda 
amalga oshirilayotgan keng ko‘lamdagi islohotlarni zo‘r berib, chiranib 
tanqid qilishga urinmoqdalar.

Xorijiy diniy homiylar xizmatiga astoydil bel bog‘lagan, soxta 
“iymon sofligi” shiori ostida sadaqa evaziga xalqimizning diniy, milliy 
his-tuyg‘ularini, ota-bobolarimizning qabrlarini, ulug‘ insonlarning 
tabarruk qadamjolarini toptayotgan, mamlakatimiz ichida ixtilof keltirib 
chiqarishga intilayotgan diniy-ekstremistik kayfiyatdagi bebosh kuchlar

55



ikkinchi guruhga mansubdir. Ular umrini yashab bo‘lgan chirkin 
aqidalarni o‘zlariga dastak qilib olib, mamlakatimizdagi tinchlik, 
totuvlik, millatlararo hamjihatlikni barbod etish, millatimizni tag‘in orqa 
asrlarga, iqtisodiy-siyosiy, ma’naviy qoloqlik qa’riga uloqtirish 
payidadirlar.

Ular diniy aqidaparastlik bilan niqoblangan kimsalardir, asl niyatlari 
esa yurtga ega bo‘lib, xalqimizni asriy qullik va johiliya zamonlariga 
qaytarishdir. Vatan ravnaqi, xalqimizni dunyoning eng ilg‘or va 
yuksaklikka ko‘tarilgan millatlari qatorida ko‘rish tushunchalari, 
mustaqillik va o‘n yillar davomida intiq bo‘lib kutgan hamda 
erishayotgan orzu-umidlarimiz ular uchun mutlaqo beqadrdir. Taassufki, 
johillikni ma’rifat deb bilgan bu kimsalar musulmonni musulmonga 
qarama-qarshi qo‘ymoqdalar, ota-onalar va farzandlar o‘rtasida nifoq 
tug‘dirmoqdalar. Dunyodagi eng qimmatli ne’mat bo‘lmish inson 
hayotini o‘zlarining manfur siyosiy kirdikorlari yo‘lida sariq chaqaga 
olmayaptilar. O‘z yovuzliklarining begunoh qurboni bo‘lgan 
kishilarning tul xotinlari, yetimlik kulfatiga uchragan farzandlari va 
mushtipar onalarning ko‘z yoshlari bundaylar uchun mutlaqo 
ahamiyatsizdir.

Uchinchi guruhga mansub bo‘lmish, eski sho‘rolar davrida yuqori 
mansab va imtiyozlarga ega bo‘lgan, bir umr kommunist g‘oyalarga 
tayangan aqidaparastlar uchun ham mamlakatimizning ravnaqidan ko‘ra 
uning tanazzulga yuz tutishi “quvonchliroq”dir.

Aftidan bunday toifalar hozirga kelib suvlar sepilib, izlar bosildi, 
deb o‘ylashdi shekilli, tag‘in unda-bunda g‘imirlab qolishdi. Ularning 
ayni kunlardagi gapining avvalgisidan farqi shundaki, endilikda 
umuminsoniy qadriyatlar, milliy madaniyat, manfaatlar haqidagi 
va’zxonliklarini marksizm-leninizm asoschilarining asarlaridan 
ko‘chirmalar bilan emas, balki ulug‘ ajdodlarimizning merosidan 
didsizlarcha va ilmiy taomilga rioya qilmasdan, uzib-yulib olingan 
iqtiboslar bilan izohlamoqdalar. Yuqorida keltirilgan fikrlarga isbot 
tariqasida turli anjumanlarda siyosatning havosini olgan ayrim 
“akademiklarimiz” va din peshvolari hamda tabiati nomukammal ba’zi 
ziyolilarimizning bildirayotgan “fikrlari”ni dalil qilib keltirishimiz 
mumkin.

Shuning uchun bunday og‘ishlarga qarshi kurash hozirgi kunning 
dolzarb vazifalaridan biridir. O‘zbekiston Respublikasi Oliy Majlisining 
XI sessiyasida “Vijdon erkinligi va diniy tashkilotlar to‘g‘risida”gi 
Qonun yangi tahrirda qabul qilindi. Demak, biz endi har xil diniy va

soxta mafkuraviy tamoyillar bilan niqoblangan o‘zboshimchaliklarga 
qarshi kurashni qonuniy asosga qo‘yish imkoniyatiga ega bo‘ldik. 
Sessiyada mamlakatimizning birinchi rahbari Islom Karimov so‘zga 
chiqib, joylardagi davlat, adliya organlari va boshqa huquqni muhofaza 
qilish hamda fuqarolarning o‘z-o‘zini boshqarish organlari rahbarlari, 
oliy maktab, xalq ta’limi, madaniyat xodimlari oldiga islom 
fundamentalizmi, ekstremizm, vahobiylik, missionerlik ko‘rinishlari, 
olg‘a qarab qilayotgan harakatimizga to‘siq bo‘lish yo‘lidagi har qanday 
urinishlarga qarshi keskin va murosasiz kurash olib borish vazifalarini 
qo‘ydi. Bu vazifalarni bajarishda biz aslo loqaydlik va 
mas’uliyatsizlikka yo‘l qo‘ymasligimiz kerak. Oldimizda yana bir 
muhim vazifa turibdi. Hozirgi kunda O‘zbekistonning mustaqillik 
mafkurasini ishlab chiqish, uni hayotga keng tatbiq etish zaruratiga 
ehtiyoj tobora kuchliroq sezilmoqda. Bu mafkuraning asosi 
O‘zbekistonning birinchi Prezidenti Islom Karimovning asarlarida 
ko‘rsatib berilgan bo‘lib, uning negizi bizning milliy qadriyatlarimiz, 
urf-odatlarimiz va xususiyatlarimizning umumbashariy demokratik 
tamoyillar bilan uzviy uyg‘unlashuvidan iboratdir. Bizning mustaqillik 
mafkuramiz mustamlakachilik davri mafkurasidan tubdan farq qilmog‘i 
lozim. Mustamlakachilik mafkurasi -  kommunistik mafkuraning zamini, 
asosi bo‘lmagan, u faqat bir qarashda chiroyli, olijanob, aslida esa 
zo‘rlik bilan dunyoni o‘zgartirishni maqsad qilib olgan hayoliy g‘oyalar, 
safsata nazariyalar asosida bunyod bo‘lgan. U bizning qadriyatlarimizga, 
an’analarimizga, urf-odatlarimizga zid mafkura edi.

Bundan farqli o ‘laroq, mustaqillik mafkurasi o‘zlikni anglashga, 
qadriyatlarni tiklashga, yaxshi an’analarimizni avaylab-asrashga, 
millatimizning ma’naviyatini ko‘tarishga, milliy xususiyatlarimizni 
umumbashariy demokratik tamoyillar bilan oqilona uyg‘unlashtirishga 
qaratilgan mafkuradir. Bu mafkura o‘z mazmun-mohiyatiga ko‘ra 
kommunistik mafkuraning barcha sarqitlaridan, har qanday 
ko‘rinishlarida butkul xalos bo‘lishi lozim.

Mafkuraning kuchi qanday g‘oyani kim, qay usulda ommaning 
ongiga yetkazib bera olishida namoyon bo‘ladi. Milliy mafkura 
xalqning orzu-umidlari, istaklari, urf-odatlari, qadriyatlariga mos tushsa- 
da, lekin uni ommaga yetkazishda noshudlik, sustkashlik qilinsa, 
mafkura xalq ongiga, yuragiga yetib bormasa, u qog‘ozda qolib 
ketaveradi. Hozirgi kunda ba’zi mafkurachilarimiz, ma’naviyat-ma’rifat 
sohasida ishlovchi arboblarimiz eskicha shakl va usullardan 
foydalanishga chaqirmoqdalar. Albatta, biz o‘sha sho‘rolar tuzumidagi

ba’zi bir shakl-usullardan foydalanishimiz mumkin. Birinchi navbatda, 
masalan, o‘sha davrdagi mafkurachilarning haqiqiy faolligi, dadilligi, 
ko‘proq ommaning ichiga kirib borishi, o‘z g‘oyasini o‘tkazishdagi 
qat’iyatidan o‘rnak olishimiz mumkin.

Lekin bizning hozirgi xodimlarimizda, elga ziyo tarqatish asosiy 
vazifasi bo‘lmish ziyolilarimizda shu dadillik va jasorat, faollik 
yetishmaydi. Ayrim rahbarlarimiz esa pana-panada, birovning orqasiga 
o‘tib ishlashga o‘rganib qolishyapti. Shu o‘rinda tabiiy savol tug‘ilishi 
mumkin: Xalqimizning urf-odatlariga, milliy xususiyatlariga, xohish- 
irodasiga zid bo‘lgan kommunistik mafkuraning asoratlari ba’zi 
kishilarimizning ongida saqlanib qolganligining sababi nimada? Asosiy 
sabab -  sho‘rolar mafkurasi ham siyosiy, ham davlat hokimiyatini 
qo‘lida ushlab turgan kommunistik partiyaning zo‘rlash apparatiga 
asoslanganligidadir. Bu mafkura xalqning tub manfaatlaridan uzoq 
bo‘lganligi uchun uning qalbiga kira olmadi, biroq atroflicha, uzluksiz, 
izchil qat’iyat bilan olib borilgan mafkuraviy kurash aql-idroklarni 
zaharladi va ularda muayyan o‘zgarishlar yasadi.

Qolaversa, hozirgi mafkurachilarimizda milliy mafkuramizning 
mazmun-mohiyati, uning teran milliy manbalari haqida to‘la tushuncha 
yo‘q. Bir haqiqatni unutmaslik kerak: har qanday mafkura milliy 
ahamiyatga ega bo‘lgan vaqtdagina u nafaqat odamlarning ongiga, balki 
yuragiga ham yetib boradi. Chunki tarixning o‘zi ko‘rsatadi: davlatning 
zo‘rlik apparatiga asoslanib, bir necha avlod ongiga majburan kiritilgan 
sho‘rolar mafkurasi bir silkinishda chok-chokidan so‘kilib ketdi.

Bizning o‘z milliy tizimiga ega bo‘lgan milliy mafkuramiz sho‘rolar 
mafkurasidan farq qilib, har qanday silkinishlardan so‘ng millatidan 
qat’i nazar O‘zbekistonning barcha fuqarolarini jipslashtirishga xizmat 
qilishi kerak. Mustaqillik bizga bu imkoniyatni yaratib berdi. Har 
qanday rivojlanayotgan jamiyat, davlat baribir muayyan ko‘rinishdagi 
o‘z mafkurasiga, millatni birlashtiruvchi va olg‘a undovchi g‘oyalar 
zaminiga ega bo‘ladi. Busiz har qanday davlat va jamiyat ertami-kechmi 
inqirozga duch keladi. Binobarin, davlatning milliy mafkurasi asosida 
siyosiy partiyalar va tashkilotlar o‘z mafkuraviy ishlarini amalga 
oshiradilar. Siyosiy partiyalar soni qancha bo‘lishidan qat’i nazar 
ularning asosiy vazifasi umumiylik, umumdavlat mafkurasini hayotga u 
yoki bu shaklda tatbiq etishdan iboratdir. Ular shu maqsadda turli usul 
va yo‘llardan foydalanishlari mumkin. Ammo mohiyat bittaligicha 
qolishi kerak. Shuning uchun ham xorijiy mamlakatlarda mamlakat 
tepasiga qaysi partiya kelishidan qat’i nazar davlatning asosiy ichki va

tashqi siyosatining mohiyati sezilarli o‘zgarmaydi. Shu o‘rinda Amerika 
Qo‘shma Shtatlarida “Amerikacha yashash tarzi”dan faxrlanish, uni 
butun dunyoga oliy ideal sifatida yoyish har bir amerikalikning hayoti 
mazmuniga aylanganligini eslab o‘tish joizdir. AQSHda hokimiyat 
tepasiga respublikachilar yoki demokratlar partiyasi keladimi, bundan 
qat’i nazar “Amerikacha yashash tarzi”ning afzalliklarini saqlab qolish 
hamisha bosh maqsadligicha qolaveradi. Milliy mustaqillik mafkurasini 
shakllantirish, boyitish va uning hayotimizda ustuvor bo‘lishiga 
erishishda mamlakatimiz ilmiy jamoatchiligi alohida kuch-g‘ayrat 
ko‘rsatishlari lozim. Shuningdek, bu jabhada respublika “Ma’naviyat va 
ma’rifat” jamoatchilik markazi, “Kamolot”, “Mahalla”, “Nuroniy”, 
“Oltin meros” jamg‘armalari, Xotin-qizlar qo‘mitalari singari jamoat 
tashkilotlari faol kamarbasta bo‘lishlari zarur.

Shuni aytish kerakki, milliy mafkura bo‘lmagan yoki bo‘sh qolgan 
joyda bu bo‘shliqni, xohlaymizmi yo‘qmi, jamiyatning sog‘lom 
taraqqiyoti uchun zararli bo‘lgan oqimlar egallab oladilar. Bir qarashda 
hatto beozor bo‘lib ko‘rinadigan, turmushimiz uchun yot oqimlar va 
maslaklar taraqqiyotimiz yo‘liga g‘ov bo‘lishi, yoshlarni dunyoviy ilm 
olishdan, ilg‘or millatlar safida bo‘lishga intilishidan chalg‘itishi 
mumkinligini hayot ko‘rsatib turibdi. XI sessiyadagi so‘zida Islom 
Karimov xuddi ana shu muammoga hamjamiyatning e’tiborini qaratdi. 
Ayrim viloyatlarimizda yuz bergan ko‘ngilsiz voqealar buning dalilidir. 
Shu sababli bugungi kunda olib boriladigan ma’naviy-ma’rifiy, 
mafkuraviy ishlarni yanada takomillashtirish hamda uni shaklan va 
mazmunan yangilash zarurligi har qachongidan ko‘ra dolzarbroq 
ahamiyat kasb etmoqda. Shuni qayd etish lozimki, bizning bu 
fikrlarimiz ba’zilar uchun biroz keskin, hatto bo‘rttirilganday bo‘lib 
tuyulishi mumkin. Modomiki, ota-bobolarimiz orzu qilgan, kimlar yetib, 
kimlar yetolmagan mustaqillikni qadrlash, yoshlarning qalbida o‘z 
Vatani mustaqilligiga fidoyilik his-tuyg‘ularini tarbiyalash, Vatan va 
avlodlar taqdiri haqida gap borar ekan, ko‘tarilgan masalaga boshqacha 
yondashish mumkin emas, deb o‘ylaymiz.

O‘zbekistonning birinchi Prezidenti Islom Karimovning deyarli 
har bir nutqida buyuk ajdodlarimizga mos avlod bo‘lishga, Vatan 
istiqboli uchun kurashchi yoki jonkuyar bo‘lishga da’vat so‘zlarining 
kuyunchaklik bilan yangrayotganligi bejiz emasligini dil-dilimizdan 
tushunadigan vaqt keldi. “Mustaqillikni mustahkamlash uchun men 
nima qildim?” degan savol kundalik hayotimizning bosh talabiga 
aylanishi kerak. Eng asosiysi, biz faqat bugunning tashvishi bilan emas,

balki Vatanning qudratini oshirish, uni obod va farovonlikka erishtirish 
istagi bilan yashashni hayotimizning maqsadi va mazmuniga aylantira 
borishimiz zarur.

Zotan, bu bizning milliy xususiyatlarimizdan kelib chiqadi. Xalqimiz 
bolalarining baxti, kelajagi uchun barcha zarur shart-sharoitlarni yaratish 
tashvishi bilan yashaydi. Ularni yaxshi kiyintirishga, yedirib-ichirishga, 
uyli-joyli qilishga, ilmli, hunarli qilishga intiladi. Xalqimizning ana shu 
fazilati mustaqilligimizni mustahkamlash sohasidagi sa’y-harakatlarimiz 
mazmuniga mazmun qo‘shadi, kuch-quvvat bag‘ishlaydi. Shuning 
uchun ham hozirgi kunda osoyishtaligimiz, taraqqiyotimizga xalaqit 
berayotgan turli ko‘rinishdagi aqidaparastlarning yoshlarimizning 
murg‘ak ongiga ta’sir ko‘rsatishga qaratilgan harakatlariga chek qo‘yish 
vaqti keldi. Necha o‘n yillar davomida ota-bobolarimiz orzu qilib kelgan 
mustaqillikka erishgan ekanmiz, tarix bizga shunday imkoniyat yaratgan 
ekan, bu muqaddas ozodligimizga qarshi chiqayotgan har qanday ochiq 
va yashirin tajovuz va tahdidlardan ogoh bo‘lishimiz lozim. 
O‘zbekistonning birinchi Prezidenti Islom Karimov aytganidek, “Bizdan 
ozod va obod Vatan qolishi” uchun bor kuch-quvvatimizni ishga solib, 
mustaqillik mafkurasiga chin dildan xizmat qilishimiz kerak.

“Men yoshlarimizga, mening bolalarimga qarata o‘rganishdan hech 
qachon charchamanglar, deb aytmoqchiman. O‘rganish, intilish hech 
qachon ayb sanalmaydi. Nimanidir bilmasang, uni o‘rganish zarur. 
Avvalambor, endi hayotga kirib kelayotgan yoshlarga nima lozim? 
O‘rganish, o‘rganish va yana bir bor o‘rganish kerak. Kasb o‘rgangan, 
ilm o‘rgangan kishi, o‘zbekona aytganda, hech qachon kam 
bo‘lmaydi,”-  deyiladi “Ona yurtimiz baxt-u iqboli va buyuk kelajagi 
yo‘lida xizmat qilish -  eng oliy saodatdir” kitobida.

Ey bolam, sening Vataning bitta -  barchamizga aziz, betakror mana 
shu O‘zbekiston. Ota-bobolaringning xoki shu yerda yotibdi. Shu 
muqaddas zamin seni dunyoga keltirgan, sen uni obod etishing, himoya 
qilishing shart. Nafaqat sening o‘z hayoting, balki senga umid ko‘zini 
tikib turgan ota-onang, opa-singillaring, yosh go‘daklar, nuroniy 
qariyalarimizning hayoti ham ana shu burchingni nechog‘lik ado 
etishingga bog‘liq.

Islom Karimov

O‘zbekiston Respublikasining birinchi 
Prezidenti Islom Abdug‘aniyevich Karimovning 

porloq xotirasi qalblarimizda abadiy saqlanib
qoladi

